
Inngangur 
Í ársbyrjun 2015 óskaði Hafnarfjarðarbær eftir því við annan skýrsluhöfund, 

Ingvar Sigurgeirsson, að hann veitti faglegan stuðning við innleiðingu þróunar-

verkefnis sem beindist að því að bæta námsárangur í lestri, lesskilningi og 

stærðfræði. Í fyrstu var ráðgert að verkefnið næði einvörðungu til grunn-

skólanna en síðar var ákveðið að leita einnig eftir samvinnu við leikskólana. 

Undanfarin ár hefur árangur á samræmdum prófum í Hafnarfirði þótt talsvert 

undir væntingum, en hann hefur engu að síður verið mjög mismunandi eftir 

skólum og jafnvel mismunandi innan sama skóla milli ára. Fyrir liggur greining 

á þessum niðurstöðum á fimm ára tímabili, frá 2008 til 2013 í samanburði við 

átta önnur sveitarfélög (Almar Halldórsson, 2013). Þessi samanburður nær 

einnig til PISA rannsóknarinnar. Niðurstöður á þessu tímabili voru talsvert 

undir landsmeðaltali í 4. og 7. bekk en við landsmeðaltal í 10. bekk.  

Í skýrslu um niðurstöður Skólavogarinnar fyrir grunnskólana í Hafnarfirði 

2013–2014 (Fræðsluþjónusta Hafnarfjarðar, 2014) kemur fram að viðhorf 

nemenda til lestrar eru undir landsmeðaltali og hið sama gildir um stærðfræði 

(bls. 38). Svör nemenda um aga í tímum og virka þátttöku sína eru einnig 

aftarlega í þessum samanburði (bls. 38).  

Í maí 2014 lagði starfshópur á vegum Skólaskrifstofu Hafnarfjarðar fram 

tillögur um aðgerðaáætlun til að efla læsi, meðal annars með heildstæðri 

stefnumörkun og mælanlegum markmiðum (sjá nánar í fylgiskjali 1). Þessar 

tillögur voru samþykktar af fræðsluráði og nokkru síðar var skipaður starfs-

hópur til að fylgja þessari tillögugerð eftir.1 Stýrihópurinn réðst meðal annars í 

ítarlega greiningu á skipulagi og framkvæmd lestrarkennslu í hafnfirskum leik- 

og grunnskólum haustið 2014 þar sem starfsfólk skólanna lagði mat á 

styrkleika og veikleika í tengslum við málörvun, lestrarkennslu, lesskilning, 

undirbúning fyrir læsi, skimanir, læsishvetjandi umhverfi, sérkennslu, 

samstarf við heimilin, heimanám, menntun kennara, fræðslu, aðgengi að 

námsefni og samstarf við Skólaskrifstofu, auk þess sem stýrihópurinn lagði 

fram ráð til leik- og grunnskóla um hvernig efla mætti starfið.2 Þá vinna 

Skólaskrifstofan og stýrihópurinn að ítarlegum tillögum um áhersluþætti í 

                                                      

1
 Í hópum voru Eiríkur Þorvarðarson, Sigurborg Kristjánsdóttir, Vigfús Hallgrímsson, Ásta 

María Björnsdóttir og Valdimar Víðisson. Í haust tók Jenný Dagbjört Gunnarsdóttir sæti 
Sigurborgar. Með hópnum störfuðu þær Ásthildur Bj. Snorradóttir og Bjartey Sigurðardóttir 
talmeinafræðingar hjá Skólaskrifstofu Hafnarfjarðar. 
2
 Sjá á þessari slóð: http://www.hafnarfjordur.is/media/skyrslur-og-utgafa/styrkleikar-og-

veikleikar_Samantekt-fra-leik--og-grunnskolum_Lokavinna.pdf  

http://www.hafnarfjordur.is/media/skyrslur-og-utgafa/styrkleikar-og-veikleikar_Samantekt-fra-leik--og-grunnskolum_Lokavinna.pdf
http://www.hafnarfjordur.is/media/skyrslur-og-utgafa/styrkleikar-og-veikleikar_Samantekt-fra-leik--og-grunnskolum_Lokavinna.pdf

lestrarkennslu á báðum skólastigum og um fyrirkomulag prófa og skimana, 

úrvinnslu þeirra, íhlutanir og eftirfylgni. Meginefni þess er að gefa skólunum 

skýr viðmið til að vinna eftir í lestrarkennslu, hvenær og hvernig þurfi að 

bregðast við ef þau nást ekki og um stuðning Skólaskrifstofunnar í þessu 

verkefni. 

Þegar læsisverkefnið var komið í farveg vaknaði áhugi á að ráðast í svipaða 

vinnu varðandi stærðfræðina og var leitað til Ingvars Sigurgeirssonar um 

ráðgjöf varðandi undirbúning og framkvæmd verkefnis sem beindist að því að 

leita leiða til að bæta námsárangur bæði í lestri og stærðfræði.  

Þegar ákvörðun hafði verið tekin um að verkefnið, í hinni nýju mynd, næði 

einnig til leikskólanna var ákveðið að ráða Margréti S. Björnsdóttur að 

verkefninu, en hún hefur reynslu af kennslu á báðum skólastigum og hefur 

framhaldsmennun í stærðfræðikennslu.  

Þann 22. febrúar sl. samþykkti Fræðsluráð Hafnarfjarðar á fundi sínum að 

ráðast í verkefnið sem lýst var með svofelldum hætti: 

Þróunarverkefnið er hugsað til tveggja ára og beinist að því að 

efla læsi, virkni og námsáhuga á öllum námssviðum og 

námsgreinum, með sérstakri áherslu á íslensku og stærðfræði. 

Áhersla verður einnig lögð á að viðfangsefnin tengist lykilhæfni 

eins og hún er skilgreind í nýrri námskrá. 

Verkefnið getur að hluta verið byggt á þeim grunni sem þegar 

hefur verið lagður með læsisverkefninu (Að efla læsi í leik- og 

grunnskólum Hafnarfjarðar), en við það miðað að sjónum verði 

einnig beint að öðrum sviðum og þá sérstaklega að því að efla 

námsárangur í stærðfræði. 

Undirbúningur verkefnisins hefst nú á vormánuðum en því verður 

hrint í framkvæmd haustið 2015. Gengið er út frá því að allir leik- 

og grunnskólar í bænum taki  þátt, en áhersla á að það verði á 

valdi hvers skóla með hvaða hætti það verður útfært í einstökum 

atriðum. Hvort tveggja kemur til greina að starfsmenn skóla 

sameinist um eina heildstæða nálgun, eða skipi sér í minni 

þróunarteymi sem reyni ólíkar leiðir. Í öllum tilvikum miðla 

kennarar reynslu sinni reglulega innan hvers skóla (hugarflugs-

fundir, samráðsfundir, jafningjastuðningur, lausnaleit) og til 

starfsfólks  annarra skóla (málþing, ráðstefnur, vinnustofur, 

menntabúðir, kynningar).  Þá verður sett upp vefsetur fyrir verk-

efnið þar sem haldið verður til haga upplýsingum og gögnum um 

þær leiðir sem reyndar verða og árangur þeirra. 

Hver skóli skipar tengilið í stýrihóp verkefnisins og er gert ráð fyrir 

fjórum samráðsfundum á ári. 

Vorið 2016 og 2017 verður gengist fyrir „uppskeruhátíðum“ þar 

sem afrakstur verkefnanna í hverjum skóla verður kynntur öðrum 

og mat lagt á árangur. 

Í lok verkefnisins er stefnt að því að festa í sessi þær aðferðir sem 

bestum árangri hafa skilað. 

Hafnarfjarðarbær mun leggja skólunum til fjármagn til verk-

efnisins, auk þess að standa fyrir sameiginlegri  fræðslu og 

ráðgjöf. Starfsmenn Skólaskrifstofu Hafnarfjarðar verða til 

ráðgjafar eftir því sem óskað verður en einnig hefur bærinn samið 

við Skólastofuna slf (sjá á www.skolastofan.is) um ráðgjöf við 

framkvæmd verkefnisins og mat á því. 

Til undirbúnings munu ráðgjafar á vegum Skólastofunnar (Ingvar 

Sigurgeirsson, prófessor við Kennaradeild Háskóla Íslands og 

Margrét S. Björnsdóttir stundakennari við Kennaradeild Háskóla 

Íslands) funda með stjórnendum og fulltrúum starfsfólks skólanna 

í Hafnarfirði nú á vormisseri til að kanna viðhorf til verkefnisins, 

safna hugmyndum og ræða hugsanlegar leiðir við framkvæmd 

þess. 

Tengiliður Hafnarfjarðarbæjar gagnvart leikskólunum er Jenný 

Dagbjört Gunnarsdóttir, þróunarfulltrúi leikskóla, en Vigfús Hall-

grímsson, þróunarfulltrúi grunnskóla, gagnvart grunnskólunum. 

Ingvar sat tvo fundi með með stýrihópi um læsisverkefnið þar sem meðal 

annars var rætt um tengsl verkefnanna tveggja og einnig sótti hann ráðstefnu 

sem Skólaskrifstofa Hafnarfjarðar hélt fyrir starfsfólk leik- og grunnskóla 

Hafnarfjarðar á Hilton Hótel Nordica 25. febrúar sl. þar sem fjallað var um 

lestrarundirbúning og lestrarnám.3  

Skýrsluhöfundar heimsóttu alla leik- og grunnskóla í bænum á tímabilinu frá 

19. mars til 12. maí 2015. Skýrsluhöfundar fóru saman í tvo grunnskóla og 

þrjá leikskóla, meðal annars til að samræma verklag, en skiptu síðan með sér 

verkum. Ingvar átti fundi með starfsfólki grunnskólanna en Margrét tók viðtöl 

í leikskólunum. Alls urðu þetta 24 viðtöl, sextán við starfsfólk leikskólanna og 

átta við starfsfólk grunnskólanna.  

                                                      

3
 Gögn um ráðstefnuna er að finna á þessari slóð: 

http://www.hafnarfjordur.is/stjornkerfi/svid-og-deildir/fraedsluthjonusta/  

http://www.hafnarfjordur.is/stjornkerfi/svid-og-deildir/fraedsluthjonusta/

Í leikskólunum var óskað eftir því að þátt í fundum tækju stjórnendur skólans 

eða fulltrúar þeirra, deildarstjórar eða fulltrúar þeirra og sérkennarar eða 

fulltrúi þeirra. Í grunnskólunum var óskað er eftir því að á fundinum væru 

stjórnendur skólans eða fulltrúar þeirra, fulltrúar kennara á öllum skóla-

stigum, sem og list- og verkgreinakennara og sérkennari eða fulltrúi þeirra. 

Miðað var við að fundarmenn væru ekki fleiri en átta, en það gekk þó ekki 

eftir í öllum tilvikum og voru þeir flestir tólf en fæstir fjórir. 

Í upphafi fundanna var farið yfir aðdraganda verkefnisins, fundarefnið reifað 

og síðan kynntu fundarmenn sig. Stuðst var við spurningaskrá þar sem leitað 

var eftir viðhorfum til verkefnisins, spurt um afstöðu til læsisverkefnisins og 

hvað væri helst á döfinni í skólanum undir merkjum þess. Þá var spurt um mat 

viðmælenda á árangri hafnfirskra barna (samræmd próf, PISA, Skólapúlsinn) 

og skýringar á honum. Viðmælendur voru beðnir um að lýsa stöðu lestrar-

kennslunnar í skólanum og segja frá áhugaverðum verkefnum sem tengdust 

lestri og síðan var stærðfræðin rædd með sama hætti. Spurt var hver væru 

helstu sóknarfæri, hindranir og um óskir viðmælenda varðandi stuðning, 

ráðgjöf, námskeið, skólaheimsóknir, svigrúm, bjargir eða búnað. Að endingu 

var rætt um áform og fyrstu hugmyndir að verkefnum.  

Fundirnir voru hljóðritaðir og minnisblað skrifað um það helsta sem fram 

kom, bæði á fundunum sjálfum og eins hlustuðu skýrsluhöfundar á 

upptökurnar og bættu við áhugaverðum atriðum. Fundirnir voru flestir ein til 

ein og hálf klukkustund.  

Þá var margháttaðra gagna aflað frá skólunum og ber að þakka sérstaklega 

hversu vel skólafólkið brást við beiðnum um skýringar eða að senda viðbótar-

efni og gögn til okkar. Einnig ber að þakka sérstaklega tengiliðum okkar við 

Skólaskrifstofu Hafnarfjarðar, þeim Jennýju Gunnarsdóttur og Vigfúsi Hall-

grímssyni þróunarfulltrúum fyrir margháttaða fyrirgreiðslu. 

Heiti skýrslunnar eru lokaorð kennara í Víðistaðaskóla á fundi með öðrum 

skýrsluhöfunda.  

Skýrsluhöfundar þakka fyrir að hafa fengið þetta tækifæri til að kynnast 

áhugaverðu skólastarfi og miklum metnaði.  

Niðurstöður 
Hér verður leitast við að halda til haga því helsta sem fram kom á fundunum. 

Fyrst er gerð grein fyrir viðhorfum gagnvart þróunarverkefnunum tveimur. Því 

næst er gerð grein fyrir helstu svörum um það sem hefur verið á döfinni í 

skólunum í tengslum við lestur og stærðfræði. Þar er einnig lögð áhersla á að 

vísa til annarra gagna eftir því sem unnt var og er þess vænst að þessi lýsing 

gefi sæmilegt yfirlit yfir stöðuna á þessum námsviðum eins og hún er nú. Þá 

er yfirlit um svör viðmælenda um hindranir, sóknarfæri og óskir um bjargir, 

stuðning og búnað. Loks er umræðukafli þar sem einnig eru settar fram 

tillögur um framkvæmd verkefnisins. 

Jákvæð afstaða til verkefnanna 

Afstaða viðmælenda til þróunarverkefnisins var yfirleitt jákvæð:  

... mjög gott verkefni ... ; ... nauðsynlegt verkefni ... höfum verið 

að koma illa út; ... kveikir í manni ... heldur manni á tánum ... 

mikilvægt að efla lestur og stærðfræði ... ; ... það hefur verið 

hugur í fólki gagnvart lestrinum og gott að bæta stærðfræðinni 

við ... ; rökrétt framhald af læsisverkefninu ... 

Í nokkrum skólanna gætti óánægju með að verið væri að innleiða nýtt 

verkefni þegar læsisverkefnið væri rétt komið á veg. Eins kom það nokkrum í 

opna skjöldu þegar tilkynnt var að setja ætti stærðfræðina sérstaklega á 

dagskrá (... þessi umræða hefði þurft að fara af stað á undan svo við vissum 

eitthvað meira ...). Þá væru fleiri verkefni í gangi, m.a. tölvu- og upplýsinga-

tækni og eins hefði verkefnið heilsueflandi skóli verið sett af stað sem væri 

enn eitt nýtt verkefni.  

Nokkrir gagnrýndu að þetta nýja verkefni kæmi fyrirvaralítið og að það hefði 

komið fólki í opna skjöldu þegar tilkynnt var um það á ráðstefnunni 25. 

febrúar án nokkurs fyrirvara ( ... fréttum af þessu í fyrirlestri ... ).  

Enn má nefna þessi viðhorf: 

... skil bara ekki Hafnarfjarðarbæ, með þessa fínu skólaskrifstofu, 

að vera að fá eitthvert einkafyrirtæki til að fara inn í skólana. Af 

hverju mátti ekki nota þetta fjármagn til að setja í þetta verkefni 

sem við vorum byrjuð að vinna ... ég skil ekki frammistöðu 

Hafnarfjarðarbæjar í þessu máli ...  

... það halda allir að við höfum endalausan tíma til að funda... 

leikskólarnir hafa bara fimm daga á ári í samráð ... við erum líka 

með mikla starfsmannaveltu ...   

Fram kom það sjónarmið að gott væri að bæði leik- og grunnskólar tækju þátt 

í þessu verkefni. Eins töldu margir jákvætt að ekki væru bein fyrirmæli um 

hvernig verkefnið skyldi unnið, heldur hefðu skólarnir val um það.  

Þá var bent á að stundum hefðu bæjaryfirvöld hafið verkefni án þess að veita 

þeim svo nægilegan stuðning og að svo mætti ekki verða með þetta verkefni.  

Í viðræðum við starfsfólk skólanna var, eins og þegar hefur komið fram, lögð 

sérstök áhersla á að vel mætti fella þessi tvö verkefni saman. Það væri á valdi 

hvers skóla. 

Viðhorf til læsisverkefnisins voru einnig yfirleitt jákvæð (... vítamínsprauta ...) 

og mat flestra viðmælenda að vel hefði verið að því staðið og að brýn þörf 

hefði verið fyrir það. Viðhorf í leikskólunum til læsisverkefnisins voru áberandi 

jákvæð. 

Margir lýstu sérstakri ánægju með læsisráðstefnuna 25. febrúar:  

 ... það voru allir mjög ánægðir með hana ... frábær ...; ... gerðu 

þetta á flottan hátt þannig að fólk hugsaði „það er hugsað vel um 

okkur“ ... það var lagður mikill metnaður í þetta  ... fengum góða 

fyrirlesta ... það fannst mér skila sér ... hagnýtar málstofur ... var 

mjög flott ... ; ... það var svo vel að þessu staðið ... ; ... fólk fékk 

hugmyndir sem mér finnst hafa skilað sér ...  

Greinilegt var að verkefnið hafði víða haft áhrif og ýtt undir umræðu um 

mikilvægi þess að efla læsi og margt komið af stað ( ... hefur strax skilað miklu 

... við erum að gera fullt af góðum hlutum ... en þetta kveikir neista ...; ... er 

strax farið að skila sér ...). Þá var nefnt að verkefnið hefði stuðlað að aukinni 

faglegri umræðu. 

Mér finnst líka að þessi faglega umræða hafa aukist innan 

skólans og það er eitt sem mér finnst svo ótrúlega flott ... það eru 

svona hliðaráhrif ... fólk er farið að spá meira ... koma inn ... 

heyrðu, ég sá flotta hugmynd þarna ... fólk verður svona miklu 

opnara fyrir hugmyndum ... og ákafara ... mér finnst eins og við 

séum að fara á flug ...   

Gagnrýni á læsisverkefnið var helst á þann veg að það þætti of grunnskóla-

miðað og eins kom fram það sjónarmið að það væri of miðstýrt. Þá nefndi 

einn listgreinakennari að sér þætti erfitt að taka af knöppum tíma fyrir læsis-

verkefni. 

Í heild hljóta þessi viðhorf að teljast afar jákvæð. Efasemdar- og úrtöluraddir 

voru mjög fáar og áhugi á verkefnunum mikill.  

Hvað skýrir niðurstöður samræmdra mælinga? 

Eins og fram kom í inngangi hafa niðurstöður samræmdra árangursmælinga 

ekki verið að vonum í hafnfirsku skólunum á undanförnum árum. Í 

viðtölunum var leitað eftir því hvaða skýringar gætu verið á þessu. Óhætt er 

að segja að svör hafi vafist nokkuð fyrir viðmælendum (... skiljum þetta ekki ... 

erfitt að átta sig á þessu ...), en engu að síður voru mörg atriði nefnd og eru 

hér rakin þau helstu sem fram komu: 

 Börn lesa mun minna nú en áður (einkum heima). Lestur unglinga 

hefur dregist mikið saman og þá sérstaklega drengja. Lesskilningi og 

orðaforða hefur farið aftur. Margir lýstu miklum áhyggjum af þessu. 

 Námsáhugi og metnaður hefur minnkað (... það er eitthvað sem við 

erum ekki að gera rétt ... eitthvað sem er að ... þurfum að gera 

breytingar ...). 

 Bakland barnanna; foreldrar lesa minna en áður fyrir börn ( ... hætt að 

lesa fyrir börnin sín ... jafnvel leikskólabörn ... ;  ... hef gert könnun á 

því ... það eru sárafá börn sem eru vön því að lesið sé fyrir þau á 

kvöldin ...). Eins sé minna talað við börn og mun minna en áður.  

 Ekki hafi verið nægileg meðvitund um að vinna markvisst að þessum 

árangri ( ... höfum ekki sett okkur nægilega skýr markmið ... 

heildarstefnu hefur vantað ...; ... það þarf að tengja læsi við allt sem 

við gerum ... það finnst mér hafa vantað í grunnskólann ...)  

 *4Áhersla á lestur í leikskólunum hefur ekki verið nægilega mikil ( ... 

læsiskennsla var bönnuð ... börnin áttu ekki að þekkja stafi þegar þau 

komu inn í grunnskólann ... ). Nefnt var að þetta gæti átt sérstaklega 

við um Hafnarfjörð. Önnur sveitarfélög, sem náð hafa betri árangri, 

hefðu farið aðrar leiðir.  

 Fjöldi ófaglærðs starfsfólks í leikskólunum veikir starfið. 

 Skólastigin hafa ekki unnið nægilega markvisst saman. Samfella í 

náminu er ekki nægilega góð (þetta var t.d. sérstaklega rætt í 

tengslum við stærðfræði). 

 Fjöldi barna / nemenda á hvern starfsmann hefur aukist. 

 *Lægra menntunarstig í bænum og hlutfallslega fleiri sem þiggja 

félagslega aðstoð (en í þeim bæjum sem eðlilegt er að bera sig saman 

við). 

 *Hátt hlutfall tvítyngdra barna (a.m.k. í sumum hverfum). Börnum 

með annað móðurmál en íslensku hefur fjölgað mikið sem hefur haft 

áhrif á niðurstöður.  

                                                      

4
 Merkt er við þau atriði sem bent var á að gætu átt sérstaklega við Hafnarfjörð. 

 *Viðhorf til leikskólanna ( ... virðing ...) í Hafnarfirði hefur verið 

neikvæðara en í mörgum nágrannasveitarfélögunum ( ... fagleg 

ráðgjöf hefur ekki verið eins sterk ...).   

 Kennsluráðgjöf (fagstjórn, námsstjórn) hefur ekki verið nægilega öflug. 

 Talsvert hefur vantað á að nemendur tækju PISA-prófin nægilega 

alvarlega.5 

 Minni áhersla en áður á heimanám sem gæti skipt máli varðandi 

námsárangur. 

 *Neikvætt viðhorf til skólanna í bænum. 

 Höldum ekki nægilega utan um slökustu nemendurna. 

 Aukinn fjöldi erfiðra mála, t.d. barnaverndarmála. 

 Aukinn hraði í samfélaginu og kvíði barna því samfara. 

 Tölvur og tækni eru að taka sinn toll. 

 Of lítil áhersla á faglega umræðu í skólunum. 

 Skortur á metnaði í skólunum. 

 Höfum ekki sinnt símenntun nægilega vel. 

 Bæjaryfirvöld hafa ekki sýnt skólunum nægilegan áhuga eða 

hvatningu. 

 Stöðugur niðurskurður, fjölgað í bekkjum, minni stuðningur, dregið úr 

stuðningi við þróunarverkefni, samráðstími skorinn niður ( ... þurfum 

vettvang til að tala saman ... ). 

 Skýringar kunni að liggja í því að einhverju sé ábótavant í kennslunni. 

Dæmi voru um að endurskoða þyrfti sérkennslu sem væri ekki 

nægilega sterk í viðkomandi skóla. 

 *Niðurskurður til stjórnunar ( ... gríðarlegt álag á stjórnendum meðal 

annars vegna þungra mála ... ). 

 Hér hefur verið sú menning að kennarar hafa ekki unnið nægilega vel 

saman ( ... hver heldur sínu að sér ...).  

 *Minni samráðstími en víða annars staðar. 

 Of lítil fagleg samvinna á unglingastigi.  

 Veik starfsmannastefna sveitarfélagsins (... höfum verið að missa gott 

fólk í önnur sveitarfélög ...). 

 Skortur á stefnumörkun af hálfu sveitarfélagsins (... engin stefnufesta 

... það þarf eftirfylgni ...). 

 Málumhverfi barnanna, sérstaklega í leikskólunum, hefur breyst (hér 

er einkum vísað til þess að breytingar hafi orðið á því hverjir (einkum 

                                                      

5
 Viðmælendur í Áslandsskóla nefndu að sérstakar ráðstafanir hefðu verið gerðar til að auka 

ábyrgð nemenda gagnvart prófunum. 

ófaglærðir) ráða sig að leikskólum,  ... ungt fólk komið í stað eldra fólks 

...). 

Allt eru þetta hugsanlegar ástæður en vandinn sá að þessar skýringar gætu 

líklega flestar átt jafnt við um önnur bæjarfélög. Í yfirlitinu höfum við 

stjörnumerkt (*) þær tilgátur sem gætu átt sérstaklega við um Hafnarfjörð, en 

erfitt er að ganga úr skugga um hvort þær eru á rökum reistar nema að fyrir 

liggi mun ítarlegri greiningar en hér er unnt að ráðast í. Ástæður þess að börn 

í Hafnarfirði ná síðri árangri en börn í nágrannasveitarfélögum verða því að 

teljast óljósar. 

Rétt er að nefna að í tveimur viðtölum var dvalið nokkuð við að ræða þann 

mikla mun sem oft er á milli árganga hvað varðar árangur á samræmdum 

prófum og hvað gæti skýrt hann. 

Einnig er rétt að víkja stuttlega að hugmyndum um að niðurstöður megi að 

einhverju leyti skýra af háu hlutfalli tvítyngdra barna (a.m.k. í sumum 

hverfum). Rannsóknir á þessu hér á landi liggja ekki fyrir en niðurstöður úr 

PISA rannsóknunum hafa sýnt að unglingar með annað móðurmál en íslensku 

(e. immigrants) ná þar síðri árangri en þeir íslensku (Almar M. Halldórsson, 

Ragnar F. Ólafsson og Júlíus Björnsson, 2013). Í viðtölum var sérstaklega spurt 

eftir því hvort tvítyngdu börnin í Hafnarfirði tækju samræmd próf til jafns við 

aðra og var því svarað að mikil áhersla væri á það lögð að allir nemendur 

tækju þessi próf. Benda má á að hlutfall þeirra barna sem tekur samræmd 

próf í Hafnarfiði er fremur hátt eins og sjá má á Töflu 1. 

Tafla 1. Samanburður á hlutfalli nemenda í hverjum árgangi sem gekkst undir samræmt 

próf í íslensku 2014 í tíu bæjarfélögum 

 Íslenska í 4. bekk Íslenska í 7. bekk Íslenska í 10. bekk 
Hafnarfjörður 91,7 91,9 90,5 
Akranes 88,1 89,8 88,7 
Fjarðabyggð 87,5 94,4 90,2 
Kópavogur 88,1 90,2 92,4 
Garðabær 87,6 89,4 95,2 
Seltjarnarnes 100 82,6 93,4 
Reykjavík 88,4 89,1 88,3 
Mosfellsbær 92,4 95,8 94,4 
Árborg 86,4 93,7 84,0 
Reykjanesbær 82,0 83,3 76,3 

 

Það vekur vissulega athygli þegar skoðaðar eru saman annars vegar tölur fyrir 

hlutfall nýrra Íslendinga í hafnfirsku grunnskólunum og niðurstöður 

samræmdra prófa, til dæmis í íslensku í 4. bekk, eins og sýnt er á Mynd 1. 

Mynd 1. Niðurstöður samræmdra prófa í íslensku í 4. bekk og hlutfall nýbúa  

í grunnskólum Hafnarfjarðar.  

Hafa verður mikinn fyrirvara um þennan samanburð. Niðurstöður geta allt 

eins tengst ólíkri menntunar-, félags- og efnahagsstöðu í hverfunum svo dæmi 

sé tekið. En hver sem skýringin er vekur þetta til umhugsunar um hvort beina 

eigi stuðningi sérstaklega að tilteknum skólum eða nemendahópum.   

Í nokkrum viðtalanna var bent á að fjöldi barna / nemenda á hvern 

starfsmann í Hafnarfiðri hefði aukist á undanförnum árum. Skýrslur sýna að 

fjöldi nemenda á hvert stöðugildi kennara 2013 í tíu stærstu sveitar-

félögunum er næst hæstur í Hafnarfirði (Samband íslenskra sveitarfélaga, 

2014). Þessu tengist að rekstrarkostnaður grunnskóla er einnig lægstur í 

Hafnarfirði í þessum samanburði (sama heimild). 

Vísa verður til fleiri umhugsunarverðra þátta. Samkvæmt Skólavoginni metur 

starfsfólk í grunnskólum bæjarins stuðning í starfsumhverfi sínu lítinn í saman-

burði við samanburðarskóla (Fræðsluþjónusta Hafnarfjarðar, 2014, bls. 13) og 

eru þar í hópi lægstu sveitarfélaga. Athygli vekur einnig hversu neikvæðar 

niðurstöður eru þegar kennarar eru spurðir um stuðning vegna nemenda með 

námserfiðleika, faglegan stuðning stjórnenda, valddreifingu við ákvarðanatöku, 

samvinnu um skólaþróun og umbætur og vinnuaðstæður (bls. 43).  

Öll þessi atriði hljóta að skipta máli um árangur í skólastarfi. 

Hvað hefur helst verið á döfinni í lestri og stærðfræði? 

Viðmælendur voru spurðir um starf og verkefni sem væru í gangi eða á 

döfinni og tengdist lestri og stærðfræði. Hér er gerð tilraun til að bregða upp 

yfirliti yfir það helsta, en hafa verður í huga að þessi listi er hvergi tæmandi. 

Lesturinn 

Áberandi var hversu mjög læsismál hafa verið í deiglunni, bæði í leik- og 

grunnskólum (... mjög margt í gangi ...). Í raun má segja að fjölbreytnin hafi 

verið svo mikil að erfitt sé að halda öllu því til haga sem nefnt var.  

Leikskólarnir 

Í flestum leikskólunum hefur verið kostað kapps um að hafa umhverfið læsis-

hvetjandi og skýrt kom fram að lögð hefði verið vaxandi áhersla á þetta: 

 ... bókstafi og orð sýnilegt í umhverfinu ... orð á vegg ... hlutir 

merktir með orðum ... spjöld með orðum ... orðaleikir ... stafaleit 

...  leira stafi ... börnin hafa nöfnin sín á miðum og geta sótt þá til 

að merkja verkin sín ... ; .. krakkarnir sækja í þetta ...  

Sem dæmi um viðfangsefni má nefna sögu- og söngstundir, stafaleiki, m.a. 

sönghreyfileiki, bóklestur og samræður um bækurnar, staf dagsins, þulu 

mánaðarins, orð vikunnar, orðasögur, rím og rímnaleiki, vinnu með 

stafakubba og söguteninga, námspil og bókaormaverkefni – og er þá aðeins 

fátt eitt nefnt.  

Læsisverkefnið virtist víða hafa virkað hvetjandi á þetta starf og nefnt var að það 

hefði m.a. leitt til þess að stafir væru meira til skoðunar en áður (... öðruvísi 

áhersluatriði ...) og að það hefði fallið í góðan jarðveg: 

Mér finnst gleði og ákafi ... bæði hjá starfsfólkinu en líka hjá 

börnunum ... þeim finnst þetta spennandi. Þau eru svo tilbúin í 

eitthvað meira. Þau eru tilbúin í að fara lengra. 

Viðmælendur deildu með skýrsluhöfundum fjölda hugmynda sem tengjast 

málörvun og lestri. Sem dæmi má taka hvernig kennarar í Álfasteini vinna 

með bækur. Skólinn á stórt safn íslenskra og erlendra bóka og mikil vinna 

hefur verið lögð í að þýða erlendar bækur og líma íslenskan texta yfir 

erlendan (... svo börnin séu með aðrar bækur í leikskólanum en heima ...).  

Verkefni úr bókunum eru gjarnan sett í plastvasa svo börnin geti leyst þau 

með töflutússi til að skrifa ekki í bækurnar sjálfar. Eins hafa kennarar unnið 

loðtöflusögur með myndum úr bókunum sem börnin geta leikið sér að.  

Í Stekkjarási og fleiri leikskólum hefur verið settur upp svokallaður 

lestrarormur þar sem foreldrar skrá þær bækur sem þeir hafa lesið fyrir 

börnin og var það mat starfsfólksins að þetta framtak hefði leitt til þess að 

lestur fyrir börnin hefði aukist mikið (... ormurinn er svo sýnilegur og virkar því 

hvetjandi ..., ... og svo skapast jafnvel keppni á milli deildanna ... og börnin eru 

að glíma við að telja bækurnar ...).   

Dagur íslenskrar tungu er haldinn hátíðlegur í flestum leikskólunum. Í Álfa-

steini og Vesturkoti er efnt til bókaviku í tilefni hans og á Arnarbergi er áhersla 

á íslenskar bækur allan nóvembermánuð. Á Arnarbergi er dagur barna-

bókarinnar, 1. apríl, líka haldinn hátíðlegur. Þá fá börnin að velja sér bók í 

leikskólanum til að fara með sér heim. Sá skemmtilegi siður er í Vesturkoti að 

þeir fá heimsókn frá fjórðu bekkingum úr Hvaleyrarskóla sem lesa fyrir þau, 

syngja og sýna leikrit. Í Hraunvallaleikskóla var einnig sagt frá heimsóknum 

nemenda grunnskólans sem  koma og lesa fyrir leikskólabörnin. 

Margir leikskólanna hafa leitað eftir auknu samstarfi við foreldra um að lesa 

heima fyrir börnin. Í Álfasteini er grunnur að þessum samskiptum lagður með 

því að nýta bæklinginn Leggjum börnum lið ... við læsi: Leiðbeiningar um 

lestrarnám (Steinunn Torfadóttir, e.d.).6 Á Norðurbergi hafa kennarar skrifað 

hvatningarbréf til foreldra fjórum sinnum í vetur þar sem þeir eru hvattir til 

að lesa með börnunum og gefnar hugmyndir um hvað þeir geti gert til að efla 

læsi. Um leið er foreldrum sagt frá því hvað gert er í leikskólanum. 

Nokkrir leikskólanna leggja sérstaka rækt við samstarf við Bókasafn Hafnar-

fjarðar. Í Hvammi er er safnið notað mikið og foreldrar hvattir sérstaklega til 

að sækja um bókasafnskort fyrir börn sín. Elstu börnin á Norðurbergi 

heimsækja Bókasafn Hafnarfjarðar reglulega og hið sama gera börnin á Hjalla. 

Á Víðivöllum er unnið að námskrá um læsi. Þar er til dæmis verið að vinna 

með stafi hjá yngstu börnunum. Eldri börnunum er skipt í hópa og hver hópur 

fer einu sinni í viku í læsisverkefni þar sem börnunum eru kenndir stafirnir. 

Hvert barn fer einnig einu sinni í viku í stærðfræðiverkefni og í annað skipti í 

upplýsingatækniverkefni, en þar er einnig hugað að mál- og lestrarhvetjandi 

efni og fjölbreytt öpp notuð við það (sögugerðarforrit, teikniforrit, heimagerð 

forrit, Bitsboard,7 leikir, skjáskot o.fl. o.fl.). Börnin voru sögð mjög áhugasöm 

um lestrarnámið og nokkur börn farin að lesa.  

                                                      

6
 Hægt er að nálgast bæklinginn á heimasíðu skólans: 

http://www.leikskolinn.is/alfasteinn/skjalasafn/alfasteinn7.pdf  
7
 Sjá http://bitsboard.com/  

http://www.leikskolinn.is/alfasteinn/skjalasafn/alfasteinn7.pdf
http://bitsboard.com/

Flestir leikskólar hafa komið sér upp spjaldtölvum og margir eru að gera 

tilraunir með læsishvetjandi öpp (t.d. Froskaleikinn8 og Lærum og leikum með 

hljóðin (Bryndís Guðmundsdóttir, 2013).  

Á Hamravöllum er unnið eftir sérstökum áætlunum sem gerðar eru til eins 

mánaðar í senn. Mánaðarlega skila deildarstjórar skýrslu um hvað hefur verið 

lagt fyrir og hvað hefur gengið vel.  

Kennarar á Álfabergi hafa gert sér kennsluáætlun fyrir næsta skólaár um 

áherslur sínar varðandi læsi. Mynd 2 sýnir hvað sett verður á oddinn í kennslu 

5 ára barna. 

 

Mynd 2. Áætlun kennara á Álfabergi um áherslur í kennslu 5 ára barna næsta skólaár. 

Hliðstæðar áætlanir hafa verið gerðar fyrir aðra aldurshópa 

Í leikskólanum Norðurbergi var sagt frá eflingu samstarfs við grunnskólann í 

hverfinu og frá svokölluðu námsveri. Í námsverinu starfar grunnskólakennari 

sem sem vinnur markvisst að því með börnunum að tengja skólastigin saman. 

Arnarberg hefur innleitt K-PALS (e. Kindergarten Peer-Assisted Learning 

Strategies). Þar er byggt á aðferðum sem ætlað er að ýta undir lestrarfærni 

fimm og sex ára barna með samvinnunámi (sjá t.d. Kristín Guðjónsdóttir, 

2014). Mat starfsmanna er að árangurinn sé ótvíræður ( ... hef tröllatrú á 

þessu ... ) og hafa þeir framkvæmt mælingar sem leiða í ljós umtalsverðan 

árangur. Á Álfabergi er einnig hafin vinna með K-PALS og sömuleiðis á 

Hvammi og Hörðuvöllum. Þá eru kennarar í Brekkuhvammi að líta til þessarar 

aðferðar. 

                                                                                                                                                                                                               

                                                      

8
 Sjá á þessari slóð: https://itunes.apple.com/us/app/froskaleikur-

skolameistarinn/id881413112?mt=8  

https://itunes.apple.com/us/app/froskaleikur-skolameistarinn/id881413112?mt=8
https://itunes.apple.com/us/app/froskaleikur-skolameistarinn/id881413112?mt=8

Í viðtali við starfsfólk Víðivalla var sagt frá, að því er virtist, mjög vandaðri 

greiningarvinnu, sem byggist á greiningartækjunum Orðaskilum (Elín Þöll 

Þórðardóttir, 1998), EFI málþroskaprófi, EFI (Elmar Þórðarson, Friðrik Rúnar 

Guðmundsson og Ingibjörg Símonardóttir, 2012) og Hljóm2 (Amalía 

Björnsdóttir, Ingibjörg Símonardóttir og Jóhanna Thelma Einarsdóttir, 2003). 

Fleiri leikskólar nota Hljóm 2, m.a. Vesturkot. 

Nokkur formleg þróunarverkefni hafa verið eða eru í gangi í leikskólunum sem 

tengjast málörvun og læsi.  

Leikskólarnir Tjarnarás, Stekkjarás og Hraunvallaleikskóli hafa á þessu skólaári 

unnið saman að þróunarverkefni um læsi sem beinist að því að efla orða-

forða, málskilning og máltjáningu leikskólabarna. Verkefnið er hugsað til 

þriggja ára. Mjög vel sýnist staðið að þessu verkefni og þegar orðnar til 

fjölmargar hugmyndir og gögn sem aðrir skólar geta nýtt sér. Má þar m.a. 

nefna gátlista og hugmyndir að verkefnum. Þá hefur verið lögð áhersla á 

samvinnu við foreldra og meðal annars tekinn saman sérstakur bæklingur 

með ábendingum um lestrarhvetjandi viðfangsefni.9 Viðbrögð foreldra við 

þessu verkefni hafa verið mjög jákvæð. 

Í Brekkuhvammi er einnig verið að fást við þróunarverkefni sem er tengt læsi 

og starfsmenn hafa verið að heimsækja aðra skóla og fara á námskeið, eins 

hefur verið keyptur búnaður, m.a. námspil og spjaldtölvur til að nota í 

tengslum við þetta verkefni. 

Starfsfólk leikskólans Norðurbergs hefur undanfarið ár verið að fást við 

formlegt þróunarverkefni um málþroska ungra barna þar sem byggt er á  

hugmyndum um snemmtæka íhlutun.10 Meðal annars eru nýttar hugmyndir  

úr Tölum saman: Málörvunarkerfi fyrir börn með málþroskafrávik og tvítyngd 

börn (Ásthildur Nj. Snorradóttir og Bjartey Sigurðardóttir, 2005)11 fyrir tvo 

elstu árgangana, til að styrkja börn í málþroska og læsi til framtíðar auk 

margþætts annars starfs. Meðal þess sem nefna má og gæti nýst fleiri skólum 

er að öll spil hafa verið flokkuð með hliðsjón af því hvaða málþætti þau örva 

og eru þau notuð markvisst í starfinu með börnunum. Hið sama gildir um 

skriflega verkferla sem þróaðir hafa verið. Tölum saman er einnig notað á 

Álfabergi og Hörðuvöllum og væntanlega í fleiri skólum. 

                                                      

9
 Þessi gögn er að finna á þessari slóð: 

http://skolastofan.is/throunarverkefni/throunarverkefni-i-hafnarfirdi-2015-2017/laesi-og-
lestrarnam/throunarverkefni-um-laesi-i-thremur-leikskolum-i-hafnarfirdi  
10

 Sjá um þetta verkefni í kynningarbréfi til foreldra á þessari slóð: 
http://www.leikskolinn.is/nordurberg/skjalasafn/nordurberg195.pdf  
11

 Sjá einnig hér: 
http://www.talstudio.is/index.php?option=com_expose&Itemid=72&album=6&photo=2  

http://skolastofan.is/throunarverkefni/throunarverkefni-i-hafnarfirdi-2015-2017/laesi-og-lestrarnam/throunarverkefni-um-laesi-i-thremur-leikskolum-i-hafnarfirdi
http://skolastofan.is/throunarverkefni/throunarverkefni-i-hafnarfirdi-2015-2017/laesi-og-lestrarnam/throunarverkefni-um-laesi-i-thremur-leikskolum-i-hafnarfirdi
http://www.leikskolinn.is/nordurberg/skjalasafn/nordurberg195.pdf
http://www.talstudio.is/index.php?option=com_expose&Itemid=72&album=6&photo=2

Á Litla Hjalla hefur einnig verið fengist við þróunarverkefni sem miðar að því 

að efla mál yngstu barnanna. Kennararnir hafa tekið saman hefti með leikjum 

og þulum, talfæraæfingum, hlustunarleikjum, minnisleikjum, rími og þulum. 

Á Hamravöllum er þróunarverkefni í undirbúningi sem tengist notkun 

spjaldtölva í tengslum við lestur. 

Leikskólinn Arnarberg var forystuskóli í Hafnarfirði um læsishvetjandi 

umhverfi í leikskóla 2008–2013. Til undirbúnings heimsóttu starfsmenn 

skólans leikskóla í Skotlandi. Markmiðið var ekki að gera börnin læs, heldur að 

vekja áhuga þeirra á máli, sögum, bókum og lestri. Meðal skemmtilegra 

hugmynda úr þessu verkefni er netbókin, sem enn er í hávegum höfð og 

byggist á því að bók er sett í netpoka ásamt leikmunum úr sögunni (til dæmis 

mjúk dýr) sem börnin fá að handfjatla á meðan sagan er lesin (... færir 

sögusviðið svo nálægt þeim ...) og á skólinn nokkra svona poka. Önnur 

hugmynd tengist frásagnarlist (e. storytelling) sem starfsmenn Arnarbergs 

kynntust í Skotlandi og hafa lagt áherslu á síðan. Einnig var leitað til Helgu 

Friðfinnsdóttur, fyrrverandi skólastjóra Hvaleyrarskóla, sem var leiðandi við 

að innleiða aferðir sem kenndar hafa verið við markvissa málörvun (Helga 

Friðfinnsdóttir, Sigrún Löve og Þorbjörg Þóroddsdóttir, 2000).12 

 

Mynd 3. Forystuskólahlutverk Arnarbergs varðandi læsishvetjandi umhverfi  

(tekið af heimasíðu skólans) 

Leikskólinn Hvammur var forystuskóli um markvissa málörvun og tvítyngd 

börn á árunum 2006–2011. Markmið verkefnisins var að efla tilfinningalegan, 

vitrænan og málfarslegan þroska barna, hvetja til jákvæðra samskipta, bæta 

                                                      

12
 Fleiri leikskólar hafa verið að nýta Markvissa málörvun, m.a. Arnarberg og Víðivellir. 

verklag og skráningu og að festa í sessi námsefnið Tölum saman og Bassa.13 

Um verkefnið má fræðast á heimasíðu skólans.14 

 

Mynd 4. Stelpurnar á Tröllaborg (Hvammi) heilsa Bassa. Myndin er af heimasíðu skólans. 

Þá er mikilvægt að halda til haga reynslu leikskólanna af markvissu 

málörvunarnámsefni og er hér leitast við að greina frá því helsta: 

 Í leikskólanum Tjarnarási hefur verið stuðst við aðferð sem kennd er 

við Orðaspjall (Árdís Hrönn Jónsdóttir, 2013) og lýtur að því að efla 

orðaforða og hlustunarskilning barna með bóklestri. Aðferðin hefur 

verið þróuð í leikskólanum Tjarnarseli í Reykjanesbæ. Kennarar á 

Víðivöllum voru einnig að taka þessa aðferð í notkun.  

 Í leikskólanum Hlíðarenda hefur verið áhugi á að vinna með Leik að 

læra,15 en þessi nálgun byggist á að kenna lestur og stærðfræði (o.fl.) í 

gegnum leik og hreyfingu. Í mörgum viðtalanna kom fram áhugi á að 

nýta þetta efni. 

 Í mörgum leikskólanna (t.d. Álfasteini, Brekkuhvammi, Hjalla, Hvammi, 

Hörðuvöllum og Norðurbergi) hefur verið vinna með hugmyndir 

tengdar bókinni Lubbi finnur málbein16 sem hugsuð er til málörvunar 

og hljóðanáms fyrir börn á aldrinum tveggja til sjö ára. Þá má nefna 

vinnu með efni Bryndísar Guðmundsdóttur (2013) Lærum og leikum 

með hljóðin og Ljáðu mér eyra: Undirbúningur fyrir lestur (Ásthildur Bj. 

Snorradóttir og Valdís B. Guðjónsdóttir, 2001). Kennararnir töldu þetta 

                                                      

13
 „Bassi“(Peabody Language Development Kit) er bandarískt málörvunarnámsefni þar sem 

handbrúður eru notaðar, sjá t.d. þessa kynningu á heimasíðu Hvamms: 
http://www.leikskolinn.is/hvammur/  
14

 Sjá lokaskýrslu á þessari slóð: 
http://www.leikskolinn.is/hvammur/skjalasafn/hvammur27.pdf  
15

 Sjá um þessa nálgun á þessari slóð: http://www.leikuradlaera.is/  
16

 Sjá um bókina á þessari slóð: http://www.forlagid.is/?p=16717  

http://www.leikskolinn.is/hvammur/
http://www.leikskolinn.is/hvammur/skjalasafn/hvammur27.pdf
http://www.leikuradlaera.is/
http://www.forlagid.is/?p=16717

efni hafa gefist vel (... þeim finnst þetta skemmtilegt ... og biðja um 

þetta ...).  

 Á Hörðuvöllum er notað málörvunarefnið Orðagull (Bjartey 

Sigurðardóttir og Ásthildur Bj. Snorradóttir, 2010).17 

 Í nokkrum skólum hefur verið áhugi á að innleiða aðferðina Að skrifa 

sig til læsis.18 

 Á Arnarbergi hefur verið notað málörvunarefnið Sögugrunnur19 og hefur 

það nýst vel og áætlanir um að nýta það enn betur næsta skólaár.  

Að endingu skal hér nefnt samstarfsverkefni sem skýrsluhöfundar telja að geti 

um margt vísað veginn. Leikskólarnir Álfasteinn og Vesturkot ákváðu að hafa 

samstarf um undirbúning læsisátaks. Skólarnir héldu saman skipulagsdag (í 

janúar). Um morguninn var sameiginlegur fyrirlestur um mikilvægi almennrar 

málörvunar en síðdegis voru settar upp átta stöðvar þar sem boðið var upp á 

kynningar og  örfyrirlestra um vinnubrögð, gögn og hugmyndir og einnig voru 

nokkrar kynningar fengnar frá öðrum leikskólum og gafst þessi dagur sérstak-

lega vel (... gekk ótrúlega vel og kveikti alveg ótrúlega mörg ljós ... fólk kom 

með fullt af hugmyndum og var miklu ákafara ...; ... ýtti ... verulega undir 

læsishvetjandi umhverfi).  

Grunnskólarnir 

Í öllum grunnskólunum hefur á undanförnum árum og misserum verið farið af 

stað með verkefni til að efla læsi. Hér verða gefin nokkur dæmi.  

Þrír grunnskólanna, Barnaskóli Hjallastefnunnar, Hvaleyrarskóli og Hraunvalla-

skóli, hafa tekið upp Byrjendalæsi, lestrarkennsluaðferð sem þróuð hefur 

verið við Háskólann á Akureyri á undanförnum árum og hefur náð mikilli 

útbreiðslu.20 Í Hraunvallaskóla er komin sex ára reynsla af þessari nálgun. Í 

viðtölum fóru kennarar yfirleitt mjög jákvæðum orðum um þær aðferðir sem 

byggt er á. 

Allir grunnskólarnir styðjast við Leið til læsis21 í 1.–4. bekk og víða hefur verið 

bætt í varðandi próf og skimanir. Sem dæmi má nefna að í Lækjarskóla er 

stuðst við kannanir úr þessu efni og próf lögð fyrir nemendur í 1.–4. bekk 

fjórum sinnum á skólaárinu. Kennarar fara vandlega yfir niðurstöður og 

stuðningur við nemendur endurskoðaður ef þurfa þykir.  Í Áslandsskóla er 

                                                      

17
 Sjá einnig á þessari slóð: http://a4.is/product/ordagull  

18
 Sjá á þessari slóð: http://www.tmf.is/gagnlegt-efni/ad-skrifa-sig-til-laesis/  

19
 Sjá upplýsingar á þessari slóð: 

http://eldri.reykjavik.is/Portaldata/1/Resources/fjolmenningileikskola/Soegugrunnurinn.pdf  
20

 Sjá um Byrjendalæsi á þessari slóð: http://lesvefurinn.hi.is/node/241  
21

 Sjá um Leið til læsis á þessari slóð: 
http://www.namsmat.is/vefur/stodlud_prof/leid_las/las_uppl.html  

http://a4.is/product/ordagull
http://www.tmf.is/gagnlegt-efni/ad-skrifa-sig-til-laesis/
http://eldri.reykjavik.is/Portaldata/1/Resources/fjolmenningileikskola/Soegugrunnurinn.pdf
http://lesvefurinn.hi.is/node/241
http://www.namsmat.is/vefur/stodlud_prof/leid_las/las_uppl.html

unnið með hliðsjón af Leið til læsis í yngstu bekkjunum og nemendum skipt í 

getuskipta hópa, þvert á bekkjardeildir. 

Víða hefur verið ráðist í átaksverkefni, dæmi um þetta er í Víðistaðaskóla:  

... tveggja vikna átak á mið- og unglingastigi þar sem við látum 

þau lesa 20 mín á dag ... hliðstætt átak var fyrir jól ... svo höfum 

við verið með lestrarspretti hjá yngri krökkunum og vinabekkir 

hittast og lesa ... yndislestur á ýmsu formi ... svo höfum við verið 

að skerpa línur varðandi heimalestur ... bjuggum til heimanáms-

stefnu þar sem lestur kemur sterkar inn í ... settum skýrar línur ...  

Annað dæmi er tilraun unglingastigskennara í Hvaleyrarskóla um að eiga 

samvinnu við 20 nemendur, sem ekki standa nægilega vel í lestri, og foreldra 

þeirra um átak til að efla lestur. Þetta gekk ekki að öllu leyti að vonum en næsta 

skólaár verður reynt að bæta úr því sem aflaga fór, m.a. með meiri eftirfylgni. 

Í Víðistaðaskóla hefur verið unnið að formlegu starfsþróunarverkefni í 

samstarfi við Háskólann á Akureyri og er verkefnið kallað Læsi til náms.22 

Verkefnið, sem beinist að því að efla læsi og ritun og er einkum ætlað fyrir 

nemendur í 3.–10. bekk, hófst sl. haust og fékkst til þess styrkur frá Hafnar-

fjarðarbæ. Haldin hafa verið námskeið fyrir alla bóknámskennara skólans.  

Þá er að nefna að í einum grunnskólanna í bænum er unnið að formlegu 

rannsóknarverkefni sem tengist tiltekinni kennsluaðferð í lestri. Þar sem um 

samanburðarrannsókn er að ræða var óskað eftir því að ekki yrði gerð grein 

fyrir verkefninu fyrr en á seinni stigum þess.  

Í nokkrum skólanna eru fagstjórar í íslensku (m.a. Setbergsskóla, Víðistaða-

skóla og Öldutúnsskóla). Í Víðistaðaskóla hefur fagstjóri að undanförnu verið 

að taka viðtöl við einn kennara í hverjum árgangi um stöðuna í greininni; 

staðan er kortlögð, rætt um styrkleika og veikleika og farið yfir skimanir.   

Í Hvaleyrarskóla hefur nýlega verið stofnað svokallað læsisteymi og í Öldu-

túnsskóla hefur verið settur á laggirnar faghópur í íslensku (stýrihópur vegna 

læsis) sem hefur beitt sér fyrir ýmsum umbótum og átaksverkefnum (sjá 

Mynd 5]. Í hópnum er einn kennari af hverju aldursstigi og bókasafns-

fræðingur skólans. Hópurinn, sem hittist vikulega og mánaðarlega með 

stjórnanda, vinnur meðal annars að því að safna hugmyndum og miðla þeim 

(... ótrúlega vel heppnað ... duglegar að miðla ...).  

                                                      

22
 Sjá lýsingu á vef Háskólans á Akureyri á þessari slóð: 

http://www.msha.is/is/moya/page/laesi-til-nams  

http://www.msha.is/is/moya/page/laesi-til-nams

Mynd 5.  Helstu verkefni stýrihóps um læsi í Öldutúnsskóla 

Í Hraunvallaskóla hefur verið ráðist í átak til að efla heimalestur og hafa 

umsjónarkennarar haft beint samband í síma við foreldra til að fylgja þessu 

átaki eftir. Ef foreldrar sinna þessu ekki er hringt í þá aftur. Í skólanum hefur 

verið unnið að mótun heildstæðrar lestrarstefnu og var stefnt að því að ljúka 

því nú í vor. Hliðstæð vinna hefur farið fram í Víðistaðaskóla og í Áslandsskóla 

og Lækjarskóla er mótun lestrarstefnu vel á veg komin. Næsta skólaár verður 

stofnað fagteymi í Áslandsskóla sem stýra mun innleiðingu stefnunnar. Slíkt 

teymi er einnig í burðarliðnum í Lækjarskóla. 

Í Hraunvallaskóla hefur verið settur á fót sérstakur stuðningur við heimanám 

fyrir nýbúa í 1. bekk þar sem m.a. var lesið með þeim og hafði það skilað mjög 

góðum árangri (... fljúgandi árangur ...). Þá hefur af og til verið farið af stað með 

lestrarátak og hið sama átti við í fleiri skólum. Þannig var nýbúið tveggja vikna 

átak í Víðistaðaskóla þar sem nemendur á unglingastigi lásu 20 mín á dag. 

Í Öldutúnsskóla hafa verið teknar upp lestrarstundir (í 1.–7. bekk) 20 mín á 

dag. Þar hafa skólaliðar lagt lið við lestur og hafa hlustað á nemendur lesa, en 

í skólanum hefur verið stefnt að því að nemendur lesi fimm sinnum í viku 

upphátt fyrir fullorðna. Áhersla er líka á að lesið sé fyrir nemendur í nestis-

tímum. Í nokkrum skólanna kom fram að algengt væri að lesið væri fyrir 

nemendur í list- og verkgreinatímum.   

Nokkrir grunnskólanna hafa innleitt PALS23 eða K-PALS (sjá hér að framan). 

Síðast liðið haust bauð Skólaskrifstofa Hafnarfjarðar upp á námskeið um PALS 

og var það vel sótt. Þessi aðferð var víðast talin hafa gefið góða raun. Í 

                                                      

23
 Sjá um PALS á þessari slóð: http://tungumalatorg.is/sisl/pals/  

http://tungumalatorg.is/sisl/pals/

Hvaleyrarskóla og Öldutúnsskóla hefur sérstakur verkefnisstjóri haft umsjón 

með innleiðingunni. 

Í Áslandsskóla hafa ýmis gagnvirk forrit sem henta fyrir lestur og ritun verið 

gerð aðgengileg á tölvum skólans. 

Enn má nefna lestrarvinaverkefni þar sem eldri og yngri nemendur lesa saman 

en til þeirra hefur verið efnt í mörgum skólanna og hafa undantekningarlaust 

gefist vel. Í Lækjarskóla var greint frá hvatningarkerfum sem notuð eru í 

yngstu aldurshópunum til að efla lestur. 

Í Setbergsskóla hefur matsteymi skólans tvisvar tekið viðtöl við rýnihópa 

nemenda úr 5.–10. bekk. Skýrsluhöfundar báðu skólann að segja frá 

niðurstöðum þessarar vinnu: 

Afrakstur þeirrar vinnu leiddi t.d.  í ljós að krökkunum fannst við 

ekki velja skemmtilegar bækur  í bókmenntum. Því ætlum við að 

auka vægi valbóka í samráði við heimilin. Hugsunin er þá að 

börnin hafi meira val um hvað þau lesa í bókmenntum og verður 

það gert í samráði við heimilin. Nemendur munu gera lestrar-

áætlun, með einni skyldubók og hinar verða svo val. Þessi vinna er 

enn í mótun og munum við með ánægju veita nánari upplýsingar 

um það í haust. Auka þarf viðveru bókasafnsfræðings til að mæta 

þessum nýju áherslum. Í umræðunni er að auka viðveruna og 

leggja áherslu á að bókasafnsfræðingur fari inn í bekki og kynni 

bækur og kveiki þannig áhuga á lestri bóka. Þar með yrði að 

draga úr vægi hefðbundinnar bókasafnsfræðslu.   

Í a.m.k. þremur skólanna var nefnt hversu vel starfsmenn skólasafnanna 

styddu við lestur. Í Öldutúnsskóla var nefnt að safnið væri alltaf opið á 

morgnana og börnin fengju þá aðstoð við að velja sér bækur. Á safninu er 

boðið upp á lestrarstundir. Í Hraunvallaskóla var líka mikil ánægja með 

hvernig starfsmenn skólasafns beittu sér til að efla læsi og var sagt frá 

fjölmörgum hugmyndum sem þar hefur verið hrint í framkvæmd. Skýrslu-

höfundar óskuðu eftir nánari upplýsingum um þetta starf og er minnisblað 

skólasafnvarðar í fylgiskjali 2.  

Á fundum í tveimur grunnskólanna var greint frá áhugaverðu samstarfi við 

Bókasafn Hafnarfjarðar. Kennarar og nemendur Barnaskóla Hjallastefnunnar 

nota bókasafnið mjög mikið og heimsækja það að jafnaði einu sinni í mánuði 

(ganga þangað!) og kom í viðtalinu fram mjög mikil ánægja með þjónustu 

safnsins. Þangað sækir skólinn líka mikið handbækur til að nota í tengslum 

við þemaverkefni. Í Hvaleyrarskóla  var einnig sagt frá áhugaverðu samstarfi 

við Bókasafnið.  

Í Víðistaðaskóla hafa verið settar upp viðamiklar leiksýningar á hverju vori 

sem nemendur hafa lært mikið af. 

Mörg verkefni eru að sjálfsögðu ekki ný af nálinni. Eins og fram hefur komið á 

til dæmis Byrjendalæsi sér langa sögu í nokkrum skólanna. Í Hvaleyrarskóla 

hefur í mörg ár verið öflug framsagnarkennsla í öllum aldurshópum sem 

kennd er við markvissa málörvun og hefur sérstakur verkefnisstjóri umsjón 

með því verkefni. Þar hefur einnig skapast hefð fyrir svokölluðum samverum 

sem eru vikulegar og byggjast oft á atriðum sem nemendur standa fyrir.24 Og 

ekki má gleyma upplestrarkeppninni, sem flestir skólarnir hafa tekið þátt í 

lengi. Einnig verður að halda því til haga, eins og fram hefur komið, að um 

skeið var svokallað forystuskólakerfi í Hafnarfirði. Þar fór Setbergskóli til 

dæmis með hlutverk varðandi læsi (og námsvitund) og gegndi því hlutverki frá 

2006 til 2011.25 Framsagnarverkefnið í Hvaleyrarskóla var raunar einnig 

forystuskólaverkefni. 

Rétt er að halda því til haga að fyrir nokkrum árum var hraðlestur kenndur á 

unglingastigi í Víðistaðaskóla en það lagðist af. 

Í nokkrum viðtölunum við starfsfólk grunnskólanna var spurt sérstaklega eftir 

vægi lesskilningsverkefna (t.d. svipuðum þeim og notuð eru í PISA-prófunum) 

og var því svarað að slík verkefni mætti áreiðanlega efla (... ábyggilega ekkert 

markvisst ... þjálfum þau áreiðanlega ekki nógu vel í þeim ...).  

Stærðfræðin 

Fjöldi atriða var tilgreindur þegar spurt var um stærðfræðikennsluna, en engu 

að síður var áberandi að í samanburði við lesturinn var mun færra nefnt og 

könnuðust margir við það (... þar erum við talsvert slakari ...; já, það er 

spurning hvað við erum að gera ...). Þetta átti ekki hvað síst við um marga 

grunnskólana.  

Athygli vekja þessi sjónarmið:  

Margir kennarar eru hræddir við stærðfræði ... smitar til 

krakkanna ... krakkarnir vantreysta sér í stærðfræðinni ... höfum 

verið meira í lestrinum ...  

Kennarar vantreysta sér til að kenna stærðfræði ...  

                                                      

24
 Sjá um þetta á heimasíðu skólans á þessari slóð: http://www.hvaleyrarskoli.is/serkenni-

skolans/markviss-malorvun/  
25

 Sjá um þetta verkefni á þessari slóð: 
http://vefur.hafnarfjordur.is/grunnskolar/upload/files/setbergsskoli/pdf_skjol/forystuskoli-
forsaga.pdf   

http://www.hvaleyrarskoli.is/serkenni-skolans/markviss-malorvun/
http://www.hvaleyrarskoli.is/serkenni-skolans/markviss-malorvun/
http://vefur.hafnarfjordur.is/grunnskolar/upload/files/setbergsskoli/pdf_skjol/forystuskoli-forsaga.pdf
http://vefur.hafnarfjordur.is/grunnskolar/upload/files/setbergsskoli/pdf_skjol/forystuskoli-forsaga.pdf

Leikskólarnir  

Í viðtölum við starfsfólk leikskólanna kom gjarnan fram að stærðfræðileg 

verkefni væru tengd ýmsu daglegu starfi, oft samofið leik. Nefndar voru ýmis 

konar mælingar og vinna með tölustafi; ... öll tækifæri eru nýtt til að æfa sig 

að telja, raða eftir stærð eða mæla með tommustokk ... . Gott dæmi um 

þetta:  

Við notum t.d. skógarferðirnar ... við þurfum að stoppa á 

krossgötum og við ... teljum hvað við erum mörg ... við teljum 

hvað eru margir frá hvorri deild og hvað það eru þá margir saman 

... teljum hvað eru margir sem vantar í hópinn ... hvað eru margar 

hendur ... þannig erum við mjög oft að nota tölur ... við sækjum 

fullt af greinum og röðum þeim eftir stærðum ... og við erum með 

tommustokk og mælum ... og við erum alltaf að meta fjarlægðir 

og tíma líka – veltum honum oft fyrir okkur ...  

Í viðtölunum við leikskólakennarana lýstu einmitt margir stærðfræðilegum 

viðfangsefnum í tengslum við náttúruskoðun og útikennslu.  

Í Vesturkoti fer fram markviss stærðfræðivinna með elstu börnum leikskólans 

einu sinni í viku þar sem m.a. er farið i tölugildi. 

Leikskólinn Víðivellir virtist hafa nokkra sérstöðu þegar kemur að stærð-

fræðinni en þar hefur verið ráðist í verkefni til að efla stærðfræði til hliðar við 

ráðstafanir til að efla læsi. Skólinn er að koma sér upp verkefna- og gagna-

safni. Eins og fram kom hér að framan er einnig mikil áhersla á upplýsinga-

tækni í skólanum og er hún nýtt í þágu stærðfræðinnar. Þá er byggt á 

stöðvavinnu þar sem fjölbreytt verkefni, einkum verkleg, eru í boði. Loks 

tengist stærðfræðin útikennslu, þar sem m.a. hreyfileikir koma við sögu 

(fléttað er saman hreyfingu og stærðfræði, nemendur læra að skrá, fengist er 

við mælingar, raðað á talnalínur o.fl.). 

Á Hlíðarenda eru til litlir bakpokar með verkefnum til að nota í vettvangs-

ferðum. Í bakpokunum eru leiðbeiningar um talningu, mælingar og hreyfingu 

af ýmsu tagi. Sem dæmi má nefna að í einum pokanum eru myndir af hinum 

ýmsu dýrum og upplýsingar um hvað þau geta hoppað langt. Börnin eru hvött 

til að hoppa eins langt og þau geta og mælt hversu langt þau hoppa. Í öðrum 

eru könglar, steinar og litlar tjágreinar sem börnin raða t.d. í mynstur og telja 

hvað eru margir könglar og steinar í mynstrinu og leggja saman. Í þeim þriðja 

eru bönd í ýmsum lengdum og málband og börnin nota böndin til að mæla 

(t.d. tré) og í þeim fjórða tölustafir og boltar með tölum á. Tölustafirnir eru 

festir t.d. á tré og börnin velja sér bolta og finna svo tré með sömu tölu á og 

kasta boltanum í tréð eins mörgum sinnum og talan segir.26   

  

Myndir 6 og 7. Stærðfræðipokarnir á Hlíðarenda. Myndirnar tók M.S.B. 

Í leikskólunum var meðal annars nefnd vinna með Numicon kubba,27 

mælingavinna og vinna með einingakubba Carolina Pratt.28 Kennarar í 

leikskólunum Álfasteini, Brekkuhvammi, Hjalla og Hlíðarenda og fleiri 

leikskólum höfðu verið að vinna verkefni tengd þessum kubbum og starfsfólk 

Brekkuhvamms ráðgerði að fara til Englands næsta haust til að sækja 

námskeið um notkun Numicon.  

Leikskólinn Álfasteinn var á árunum 2008–2012 forystuskóli um þróun starfs 

þar sem byggt er á hugmyndum Caroline Pratt og gaf skólinn m.a. út 

leiðbeiningarit um aðferðina (Inga Lind Finnbogadóttir (ritstj.), 2010). 

Skólinn hafði látið smíða fyrir sig hliðstæða, stærri kubba sem notaðir eru 

úti (kallaðir holukubbar). 

 

Mynd 8. Kubbavinna í leikskólanum Álfasteini. Myndin er fengin af heimasíðu skólans. 

Loks er að nefna að kennarar í nokkrum leikskólanna (t.d. Arnarbergi, Hjalla, 

Hlíðarbergi, Hvammi, Vesturkoti, Víðivöllum og Tjarnarási) hafa verið að 

                                                      

26
 Hugmyndin kemur frá einkareknum leikskólum í Stokkhólmi sem kennarar Hlíðarenda 

heimsóttu fyrir fjórum árum. Heimasíða þessara skóla er:  http://www.friluftsforskolor.se/  
27

 Sjá um þessa aðferð á þessari slóð: http://www.numicon.co.nz/   
28

 Sjá um þá hér: http://prattunitblocks.com/  

http://www.friluftsforskolor.se/
http://www.numicon.co.nz/
http://prattunitblocks.com/

þreifa sig áfram með spjaldtölvur, m.a. í tengslum við stærðfræðileg 

viðfangsefni.  

Grunnskólarnir 

Í Barnaskóla Hjallastefnunnar er stærðfræðin kennd að mestu bókarlaust. Þar 

er m.a. byggt á áhugaverðum hugmyndabanka sem einn af kennurum skólans 

er annar aðalhöfundur að (Natalía Jakobsdóttir og Sigríður Jóna Gunnars-

dóttir, 2013). Verkefnin byggjast á því að nota hluti úr daglegu lífi, kubba 

(m.a. Numicon og Cuisenaire) í bland við fjölbreytta, skapandi vinnu og leiki. Í 

skólanum er stærðfræði gjarnan tengd útikennslu og umhverfið mikið notað 

(náttúruskoðun, vettvangsathuganir, ratleikir, „fjársjóðsleit“). 

Í Setbergsskóla eru fagstjórar í stærðfræði fyrir öll aldursstig og í Víðistaða-

skóla er fagstjóri á unglingastigi. Í Öldutúnsskóla er ráðgert að koma á fót 

fagstjórn í stærðfræði og stærðfræðikennarar hafa verið að hittast og ráða 

ráðum sínum. Þar hefur einnig verið efnt til stærðfræðismiðju í 2.–3. bekk 

sem byggist á hlutbundinni vinnu í stærðfræði. Eru þá tíu til tólf nemendur 

saman, fjórar kennslustundir í viku í fimm til sex vikur. Nemendur fást við 

fjölbreytt verkefni; mælingar, hlutföll, stærðfræði í daglegu lífi og margt fleira. 

Smiðjan er til viðbótar við þá stærðfræðitíma sem nemendur eru með í töflu. 

Í Öldutúnsskóla er haldið upp á dag stærðfræðinnar og eru þá settar upp 

stöðvar um allan skólann með fjölbreyttum verkefnum, einkum verklegum.  

 Myndir 9, 10 og 11. Dagur stærðfræðinnar í Öldutúnsskóla 2015. Myndirnar eru fengnar frá 

skólanum. 

Í Áslandsskóla hefur þróunin verið sú að færa faggreinakennslu í stærðfræði 

niður á miðstig. Þar hefur einnig verið ráðist í að auka vægi skriflegra prófa á 

unglingastigi og er það hugsað sem átak. Þar er einnig verið að gera tilraunir 

með vendikennslu í stærðfræði.  

Bæði Áslandsskóli og Víðistaðaskóli hafa tekið þátt í stærðfræðikeppninni 

(BEST). 

Í Víðistaðaskóla var lengi lögð mikil áhersla á þrautalausnir á unglingastigi en sú 

áhersla lagðist af að því er okkur var sagt þegar stærðfræðitímum var fækkað.  

Í Setbergsskóla var nefnt að hringekjur væru að nýtast vel í stærðfræðinni hjá 

yngri nemendunum.  

Önnur verkefni 

Í viðtölunum voru nefnd fjölmörg önnur áhugaverð viðfangsefni og aðferðir 

sem tengjast eða gætu tengst eflingu lesturs og stærðfræði. 

Rétt er að halda því til haga að í Barnaskóla Hjallastefnunnar hefur verið 

kostað kapps um að byggja námsmat á hugmyndafræði leiðsagnarmats, 

meðal annars vegna áhrifa frá breska skólastjóranum John Morris sem verið 

hefur ráðgjafi Reykjavíkurborgar um þróunarverkefni sem beinst hafa að því 

að efla lestur, ritun og skapandi starf. Kennarar Barnaskólans heimsóttu 

Ardleigh Green Junior School í London, þar sem Morris er skólastjóri, til að 

kynnast hugmyndum hans.29  

Í viðtali við kennara í Lækjarskóla kom fram að þar hefði um tíma verið 

talsvert byggt á CLIM-samvinnunámsaðferðinni30 en það hefði því miður lagst 

af sem megináhersla. Í þessu sambandi er vert að nefna að samráðshópur um 

málefni innflytjenda í Hafnarfirði sem skilaði skýrslu sinni í september 2013 

mælti sérstaklega með þessari aðferð (Amal Tamini o.fl., 2013). 

Í viðtölum við starfsfólk Álfasteins og Hlíðarbergs var skýrsluhöfundum sagt 

frá afar áhugaverðum verkefnum sem unnið hefur verið að undir merkjum 

könnunaraðferðarinnar,31 en í báðum skólunum er þessi nálgun í lykil-

hlutverki. Á heimasíðu Álfasteins má kynna sér verkefni barnanna til dæmis 

um úlfa, tröll, fjölskylduna, fiðrildi, eldgos, fíla, regnbogann, himingeiminn, 

risaeðlur, líkamann, loftbelgi, hunda, þyrlur, vatn, fugla, fiska, sjóræningja og 

báta, svo fátt eitt sé nefnt.32 Á árunum 2008–2012 var Álfasteinn forystuskóli í 

Hafnarfirði um þróun þessarar aðferðar (Anna Þór Auðunsdóttir, 2010). 

Í leikskólunum Álfasteini og Norðurbergi er mikið stuðst við svokallaðan 

könnunarleik (e. huristic play with objects) en þar er byggt á vinnu með ýmsa 

                                                      

29
 Hægt er að nálgast fyrirlestur John Morris um leiðsagnarmat sem hann flutti á 

fræðsludagskrá í Háskóla Íslands á vegum Samtaka sveitarfélaga á höfuðborgarsvæðinu 28. 
janúar 2013 á þessari slóð: http://ssh.menntamidja.is/leidsagnarmat/namsmat-i-thagu-
nams/  
30

 Sjá um þessa aðferð á þessari slóð: https://notendur.hi.is/ingvars/kennsluadferdir/clim/  
31

 Um könnunaraðferðina, sjá hér: 
http://skolastofan.is/kennsluadferdavefurinn/efniskonnun-konnunaradferdin  
32

 Sjá á þessari slóð: 
http://www.leikskolinn.is/alfasteinn/megin.php?vsnid=2&snid=1&teg=3&fgildi=konnun  

http://ssh.menntamidja.is/leidsagnarmat/namsmat-i-thagu-nams/
http://ssh.menntamidja.is/leidsagnarmat/namsmat-i-thagu-nams/
https://notendur.hi.is/ingvars/kennsluadferdir/clim/
http://skolastofan.is/kennsluadferdavefurinn/efniskonnun-konnunaradferdin
http://www.leikskolinn.is/alfasteinn/megin.php?vsnid=2&snid=1&teg=3&fgildi=konnun


Bjartir tímar framundan! Hvernig má bæta árangur í lestri og stærðfræði? 

29 
 

hluti, oft „verðlausa“, sem börnin leika sér með og rannsaka; raða, flokka eða 

stafla (sjá t.d. Auld, 2002).  

Í Áslandsskóla hefur talsvert verið stuðst við söguaðferðina.33 Níu kennarar úr 

Áslandsskóla fóru nýlega til Glasgow að kynna sér þessa aðferð. 

Í Hraunvallaskóla, Lækjarskóla (fjölgreinadeild) og Víðistaðaskóla var nefndur 

góður árangur varðandi áhugasviðs- eða sérfræðingaverkefni þar sem 

nemendur fá að velja sér verkefni til að afla sér upplýsinga um.  

Þegar hefur verið vikið að upplýsingatækniverkefninu í leikskólanum 

Víðivöllum en þar er upplýsingatæknin tekin ákveðnari tökum en í mörgum 

öðrum skólum. Fleiri skólar eru að leggja af stað í spjaldtölvuvæðingu og má 

þar nefna Víðistaðaskóla sem hefur ráðið verkefnisstjóra til að vinna að þessu. 

Fjölmörg önnur verkefni bar á góma sem áhugavert væri að skoða hvort nýta 

mætti í tengslum við átak til að bæta árangur í lestri og stærðfræði. Má þar til 

dæmis nefna lífsleiknikennslu á Hamravöllum þar sem byggt er á námsefninu 

Stig af stigi34 og heimspekikennslu barna í leikskólanum Hvammi, enda má 

tengja hvort tveggja fjölþættri málörvun.  

 

Eins og sjá má af þessu yfirliti eru fjölmörg verkefni í gangi í hafnfirsku 

skólunum sem tengjast eflingu læsis og stærðfræðináms og önnur í 

undirbúningi. Fjölmörg sóknarfæri liggja í því að nýta þessa reynslu í þágu 

allra barna í bænum. Í þessu sambandi er einnig vert að minna á að ætla má 

að í skólunum sé að finna fjölmörg önnur gagnleg verkefni sem 

eftirsóknarvert er fyrir aðra að fá fregnir af.  

  

                                                      

33
 Sjá um söguaðferðina á þessari slóð: 

http://skolastofan.is/kennsluadferdavefurinn/soguadferdin  
34

 Sjá um þetta efni t.d. hér: http://eldri.reykjavik.is/desktopdefault.aspx/tabid-
4087/6948_read-30525/  

http://skolastofan.is/kennsluadferdavefurinn/soguadferdin
http://eldri.reykjavik.is/desktopdefault.aspx/tabid-4087/6948_read-30525/
http://eldri.reykjavik.is/desktopdefault.aspx/tabid-4087/6948_read-30525/

Helstu hindranir 

Spurt var um helstu hindranir sem væru í veginum gagnvart því að ná betri 

árangri í lestri og stærðfræði. 

Í flestum viðtölunum var vikið að vandamálum sem tengdust tölvu- og 

upplýsingatækni og stundum farið hörðum orðum um þjónustuna eða öllu 

heldur skort á þjónustu frá Tölvudeild Hafnarfjarðar (... svifaseint ... allt þarf 

að fara í gegn hjá þeim ...). Jafnvel voru nefnd dæmi um að komið hefði verið 

í veg fyrir innleiðingu þróunarverkefna þar sem byggja átti á tölvu og 

upplýsingatækni. Eins væri tölvukosti ábótavant, tölvur úr sér gengnar og 

nettengingu ábótavant (... netið virkar ekki ...; ... alltaf að tapast tími ...). 

Nefnt var dæmi um að skjávarpi hefði farið í viðgerð í nóvember (2014) en var 

ókominn þaðan í apríl (2015). Þá væru innkaup á tölvubúnaði þung í vöfum.  

Önnur atriði voru nefnd sjaldnar, en í leikskólunum var oftast vikið að skorti á 

samráðs- og undirbúningstíma. Þar væri sérstakt vandamál hversu naumum 

tíma er varið til faglegs starfs, endurmenntunar og starfsþróunar. Þá hamlar 

skortur á fagmenntuðum starfsmönnum, mannekla, veikindi, fjarvistir 

starfsfólks og starfsmannavelta oft starfi í leikskólunum.  

Aðrar hindranir sem nefndar voru:  

 Of mörg verkefni eru í gangi á hverjum tíma. 

 Skortur á faglegri ráðgjöf.  

 Sérkennara vantar, veik sérkennsla ... (... við erum að eyða miklum 

peningum í greiningar á börnunum og svo eiga þau rétt á einhverju en 

svo fá þau ekki það sem þau eiga rétt á svo ég skil ekki tilganginn í 

þessum greiningum ...). 

 Skortur á sérfræðingum og löng bið eftir greiningum og skortur á 

leiðsögn þegar þær liggja fyrir. Komið hefði krafa frá bænum um að 

fjölga greiningum en því hefði ekki fylgt fjármagn. Í þessu sambandi 

voru sérstaklega nefndir talmeinafræðingar (... löng bið er eftir 

greiningum ... jafnvel þrjú ár ...) 

 Logos prófið sem stefnt hefur verið á að nota við greiningu er bæði 

tímafrekt og kostnaðarsamt  (... og hver á að gera þetta ...). 

 Skortur á kennslugögnum; gögn, t.d. bækur, mikið úr sér gengin.  

 Bókakostur í mörgum leikskólunum er orðinn gamall og fjármagn til 

endurnýjunar bókakosts af skornum skammti. 

 Leikskólakennarar í nokkrum skólum nefndu þá gömlu hefð að 

leikskólakennarar ættu ekki að skipta sér af lestrarkennslu (... helst 

ekki að reyna að kenna leikskólabörnum lestur ...). Jafnvel hefði verið 

látið að því liggja að leikskólakennarar sem reyndu að hvetja til lesturs 

væru að fara inn á verksvið grunnskólans (... grunnskólakennararnir 

sögðu að það væri óþægilegt fyrir okkur ef sum börn eru orðin læs ... 

hvað eigum við þá að kenna þeim).  

 Skilningsleysi stjórnmálamanna á þýðingu heildstæðra aðferða. 

 Stefnuleysi bæjaryfirvalda. 

 Sérstakur vandi er að styrkir til þróunarverkefna hafa verið veittir til 

mjög skamms tíma. Starfsfólk skólanna veit ekki hvort framhald verður 

á stuðningi. Þá var harðlega gagnrýnt að sumir skólar hefðu fengið háa 

styrki en aðrir enga.  

 Vöntun er á áhugaverðu lestrarefni fyrir unglinga.  

 Lestur barna, einkum unglinga, virðist fara minnkandi ár frá ári. 

 Einkareknu skólarnir hafa ekki aðgang að sömu björgum og almennu 

skólarnir (styrkjum, gögnum). 

Hvar sjá kennarar helstu sóknarfærin? 

Spurt var hver væru helstu sóknarfæri varðandi eflingu læsis og stærðfræði. 

Eins og sjá má af listanum sem hér fer á eftir skortir ekki hugmyndir. Leitast 

hefur verið við að flokka þau sóknarfæri sem nefnd voru. 

Benda má á að kjörið er að nota þennan lista við umræður í skólunum um það 

hvaða verkefni sé æskilegt að setja á oddinn. 

Stefnumörkun 

 Allir skólarnir móti sér skýra læsisstefnu og stefnu um eflingu stærðfræði-

náms sem nær til allra aldursstiga og námsgreina. Fræðsluyfirvöld hafi 

forgöngu um hliðstæða stefnumörkun í stærðfræði og gerð hefur verið 

fyrir lestur og lesskilning. 

Kennslufræði - kennsluaðferðir 

 Skerpa hlutverk leikskólanna gagnvart málörvun og lestrarnámi. 

 Færa stærðfræðinámsefni 1. bekkjar niður í leikskólana. 

 Búa til læsishvetjandi gögn, t.d. námspil í tengslum við málörvun og til 

undirbúnings lestrarnámi (... er með ótal hugmyndir ...). 

 Leikskólarnir gætu unnið meira með stærðfræðina í umhverfinu. 

 Efla vísindavinnu í leikskólunum.  

 Leikskólarnir nýti betur ýmis gögn og hugmyndir, t.d. Numicon, 

bókaormaverkefni, þemakassa, mælingaverkefni, „Lubbaverkefni“. 

 Nýta betur fagþekkingu kennara sem hafa verið leiðandi í lestri eða 

stærðfræði. Þetta mætti til dæmis gera með því að efla teymiskennslu eða 

taka upp formlegan jafningjastuðning. 

 Þróun tiltekinna kennsluaðferða með aukinni áherslu á lestur, lesskilning 

og stærðfræði, dæmi: 

o Í Áslandsskóla var bent á að þróa mætti vinnubrögð tengd sögu-

aðferðinni með þeim hætti að leggja mætti meiri áherslu á 

læsisþáttinn, sem og að tengja stærðfræðiverkefni með mark-

vissari hætti inn í verkefnin.  

o Í nokkrum leikskólanna (m.a. Álfasteini og Hlíðarbergi) var bent á 

hliðstæða möguleika með hliðsjón af könnunaraðferðinni. Svipuð 

sjónarmið voru nefnd varðandi vinnu með einingakubba (og mörg 

önnur gögn); þá mætti nýta mun meira í tengslum við stærðfræði.  

o Nýta möguleika útikennslunnar með markvissari hætti til að efla 

skilning á stærðfræðihugtökum og mælingum.  

o Í Öldutúnsskóla er löng reynsla af skipulagningu heildstæðra, 

samþættra viðfangsefna. Huga má að því hvort unnt er að fella 

lestur, lesskilning og stærðfræði betur að þessum verkefnum.  

o Öldutúnsskóli hefur einnig verið leiðandi í þróun samvinnunáms. Í 

nokkrum viðtalanna kom fram mikill áhugi á að efla kennslu-

aðferðir í þessum anda. 

 Fjölga lesskilningsverkefnum með markvissum hætti og flétta þeim inn í 

kennslu sem flestra námsgreina.  

 Hefja faggreinakennslu í stærðfræði strax á miðstigi. 

 Vinna meira í lestri á miðstiginu – fylgja betur eftir því sem gert er í 

byrjendakennslunni (t.d. í Byrjendalæsi) (... þau þurfa áframhaldandi 

þjálfun ... lestur dettur stundum út á miðstiginu ...). 

 Kenna unglingum hraðlestur. 

 Gera meira af því að lesa fyrir nemendur, t.d. í nestistímum eða í list- og 

verkgreinatímum. Eins mætti nýta hljóðbækur í þessu skyni.  

 Innleiða Að skrifa sig til læsis (sjá neðanmálstilvísun 18). 

 Nýta hugmyndir úr nálguninni Leik að læra (sjá neðanmálstilvísun 15) sem 

m.a. byggja mikið á hreyfingu. 

 Taka upp PALS-stærðfræði eða auka paravinnu / tvenndarvinnu. 

 Gera tilraunir með getuskiptingu (einkum nefnt í tengslum við 

stærðfræðina). 

 Auka hlutbundna vinnu í stærðfræði. 

 Nýta aðferðir eins og hugtakakort markvissar í stærðfræði.  

 Fjölga vinabekkjarverkefnum. 

 Nýta heimanám með markvissari hætti. 

 Auka veg áhugasviðsverkefna, einkum á mið- og unglingastigi. 

 Auka val. 

 Nýta möguleika tölvu- og upplýsingatækni. Spjaldtölvur voru víða 

sérstaklega nefndar. 

 Efla einstaklingsmiðað nám, bæði í leik- og grunnskólum. 

Kennslufræðileg forysta 

 Fagstjórn verði efld innan skólanna, eða með samstarfi um hana þvert á 

skóla. 

 Verkefnisstjórar verði ráðnir að leikskólunum til að vinna að lestrar- og 

læsishvetjandi verkefnum. 

Menntun - starfsþróun 

 Fjölga fagmenntuðu starfsfólki í leikskólunum og bæta aðgang 

leikskólanna að endurmenntun. 

 Skólaskrifstofan standi fyrir námskeiðum um eflingu læsis og stærðfræði-

náms. Í nokkrum viðtölum var lögð sérstök áhersla á námskeið um stærð-

fræði, m.a. vegna óöryggis kennara.  

 Námskeið fyrir kennara um lestrarfræði, lestrargreiningar og greiningar-

tæki (t.d. TRAS, Orðaskil, Hljóm, Leið til læsis). (... það verða allir að skilja 

um hvað málið snýst ...). (Sjá einnig undir Óskir, bjargir og ráðgjöf, bls. 36). 

Samstarf 

 Efla samstarf skólanna. 

o Efla samstarf leikskólanna. 

o Efla samstarf grunnskólanna. 

o Efla samstarf leik- og grunnskóla. 

 Samliggjandi leik- og grunnskólar vinni saman með 

markvissari hætti – sameinist t.d. um þróunarverkefni. 

o Efla gagnkvæma miðlun hugmynda innan og milli skóla. Halda 

fundi þar sem kennarar kynna verkefni sín (... eitthvað svona beint 

í æð ...).  

o Efla faglegt samstarf innan skólanna. Í tveimur grunnskólanna var 

rætt um að taka upp vikulega samráðsfundi / reglulega hugarflugs-

fundi um fagleg mál.  

 Sérstaklega mikilvægt er að efla faglegt samráð á 

unglingastigi. 

o Endurvekja eða efna til samstarfs skóla sem deila sömu eða 

svipaðri hugmyndafræði (dæmi: Reggio-leikskólarnir). 

o Leggja áherslu á skólaheimsóknir – gera þær að föstum þætti í 

endurmenntun. 

Skólasöfnin – bókasafn Hafnarfjarðar 

 Nýta skólasöfnin betur, t.d. með samstarfi um samþætt verkefni þar sem  

lesskilningsverkefnum og stærðfræði verði fléttað markvisst inn í þau og 

með áherslu á að nýta tölvu- og upplýsingatækni (... skólasafnið á að 

verða upplýsingamiðstöð og hjarta skólastarfsins ...). 

 Efla Bókasafn Hafnarfjarðar og nýta það enn betur í þágu skólastarfs (hér 

er vísað bæði til leik- og grunnskóla).  

 Fjölga skipulögðum lestrarstundum á Bókasafni Hafnarfjarðar. 

 Vinna með foreldrum til að tryggja að öll börn eigi bókasafnskort. 

Foreldrasamstarf 

 Leita leiða til að virkja foreldra meira til samstarfs um heimanám og hvetja 

þá til að lesa oftar og meira fyrir börnin. 

o Teknar verði saman leiðbeiningar til foreldra um heppilegt 

lestrarefni fyrir börn („hugmyndabanki um góðar bækur“) og eins 

leiðbeiningar um hvernig best sé að lesa fyrir börn. Þetta mætti 

setja á heimasíður leikskólanna (eins og dæmi eru um). 



Bjartir tímar framundan! Hvernig má bæta árangur í lestri og stærðfræði? 

35 
 

o Vinna markvissar með foreldrum sem eiga sér annað móðurmál en 

íslensku, meðal annars með því að þýða leiðbeiningar og 

hvatningarbréf um læsi. 

Viðburðir 

 Allir skólarnir haldi með formlegum hætti upp á dag stærðfræðinnar 

(fyrsti föstudagur í febrúar). 

Sérkennsla, stuðningur 

 Fjölga úrræðum fyrir þá nemendur sem standa höllum fæti. 

 Endurskoða stuðningskennslu. 

 Fjölga sérkennurum og efla sérkennslu og sérkennsluráðgjöf (... bæta 

greiningar ...). 

 Stórauka stuðning við börn með annað móðurmál en íslensku. 

Námsmat 

 Vinna skipulegar og markvissar úr niðurstöðum samræmdu prófanna 

(nefnt í mörgum viðtalanna).  

 Nýta skimanir og greiningar með markvissari hætti. 

 Taka upp markvisst leiðsagnarmat. 

Annað 

 Samvinna við heilsugæsluna um læsishvetjandi efni fyrir foreldra. 

 Efla tengsl við háskólasamfélagið. 

 Beita snemmtækri íhlutun með markvissari hætti. 

 Hækka laun. 

Óskir um bjargir, stuðning og ráðgjöf 

Hér er haldið til haga þeim atriðum sem helst voru nefnd þegar spurt var um 

óskir um ráðgjöf, stuðning, námskeið, skólaheimsóknir, svigrúm, bjargir eða 

búnað. Athuga þarf að þessi atriði skarast mörg við svör starfsfólksins um 

helstu sóknarfæri. Einnig er vakin athygli á að viðræður okkar við starfsfólk 

leikskólanna benda til þessa að sérstaklega mikilvægt geti verið að allt starfs-

fólk sem vinnur með börnunum eigi kost á fræðslu, enda hafi það jákvæð 

áhrif á viðhorf og vinnubrögð.   

 Tölvur og upplýsingatækni: 

o Betri tölvuþjónusta og tölvukostur.  

o Spjaldtölvuvæða skólana. 

o Ljúka skjávarpavæðingu. 

 Námskeið, starfþróun, endurmenntun:  

o Afar brýnt er að skapa starfsfólki leikskóla aukið svigrúm til að 

nýta sér endurmenntun – og til faglegrar samvinnu. 

o Gera þarf starfsfólki leikskóla kleift að sækja námskeið, t.d. 

með því að ráða fólk í afleysingar. 

o Styðja þarf ófaglært starfsfólk til að sækja sér menntun.35 

o Sérstök námskeið fyrir ófaglært starsfólk í leikskólum (t.d. um 

lestur með börnum). 

o Fleiri námskeið um greiningartækin (... það hefur ekki verið nóg 

framboð af námskeiðum ... ef það er stefna að það eigi að nota 

t.d. TRAS þá verður að bjóða upp á námskeið ...)  

o Námskeið um möguleika spjaldtölvunnar.  

o Notkun Numicon (og fleiri kennslugagna sem notuð eru fyrir 

stærðfræðileg viðfangsefni í leikskólunum). 

o Námskeið um það hvernig unnt er að flétta stærðfræði og 

lestur inn í skapandi starf.  

 Stuðningur við verkefnið:  

o Áríðandi er að fá stuðning við að koma þróunarverkefnum 

áleiðis.  

o Fá verkefnisstjóra sem getur sinnt þessu verkefni (... það þarf 

að skapa fólkinu svigrúm til að halda utan um þetta ...). 

 Aukin ráðgjöf:  

o Komið verði á fót öflugri kennsluráðgjöf í íslensku, með áherslu 

á læsi og lesskilning og í stærðfræði. 

o Efla sérstaklega ráðgjöf við kennara á unglingastigi. 

                                                      

35
 Nefnt var að leikskólaliðanám hefði haft mikla þýðingu fyrir starf leikskólanna, en að sá 

meinbugur væri á að það skilaði starfsfólkinu engri launahækkun. 

 Skimunartæki og próf: 

o Brýnt er að bærinn leggi til það fjármagn til kaupa á þeim 

skimunartækjum sem gert er ráð fyrir að skólarnir noti (... ef að 

krafan er að nota þetta ... þá þarf bærinn að útvega þetta ...).  

o Ný lestrarpróf. 

o Skimunartæki vantar fyrir stærðfræðina. 

 Fjölga talmeinafræðingum hjá bænum. 

 Leiðbeiningar fyrir leikskólana um hvernig best sé að nýta tímann 

meðan beðið er eftir greiningum. 

 Aukinn samráðstími (þetta viðhorf kom sterkt fram í mörgum 

viðtölunum í leikskólunum). 

 Skipulegt faglegt samstarf þvert á skóla, t.d. um stærðfræði (... 

tengjast kennurum í öðrum skólum ...). 

 Í leikskólunum þarf víða að endurnýja bókakost (nefnt var að mjög 

litlar fjárveitingar væru til námsefnis-, gagna- eða bókakaupa). Rýmra 

fjármagn til þess að kaupa gögn sem þarf að nota með börnunum. 

 Gera þarf hlutbundin kennslugögn í stærðfræði aðgengileg í öllum 

skólastofum / svæðum. 

 Bærinn hafi milligöngu um kaup á gögnum (til hagræðingar).  

 Áríðandi er að skapa aðgang að túlkaþjónustu vegna tvítyngdra barna. 

 Sérkennslutíma fyrir tvítyngd börn í leikskólunum. 

 Námsgagnaveri /-safni verði komið á fót í Hafnarfirði. 

 Efla fræðslu fyrir foreldra. 

 Einkareknu skólarnir óska eftir aðgangi að styrkjum og öðrum björgum 

til jafns við almennu skólana (eins var nefndur aðgangur að 

fyrirhuguðu vefsetri).  

Eftirfarandi sjónarmið er gott veganesti við að meta þessi atriði:  

Við getum gert óheyrilega mikið án utanaðkomandi stuðnings, án 

verkefnisstjóra, án þetta, án hitt, en það mun ganga miklu hægar 

og það verður miklu meira álag sem fylgir því ... við næðum aldrei 

eins langt. 

Umræða og niðurstöður 
Eins og lesa má hér að framan virðast skilyrði til að efna til þróunarverkefnis, 

af því tagi sem hér um ræðir, vera afar góð. Áhugi á að efla læsi er sérstaklega 

eindreginn.  

Athygli vekur að flestir skólarnir eru komnir nokkuð – og sumir vel af stað 

varðandi læsisverkefni. Margir leikskólanna hafa tekið vel við sér, ef svo má 

að orði komast, varðandi það að efla veg læsishvetjandi verkefna. Taka má 

svo djúpt í árinni að læsisverkefnið hafi beinlínis styrkt marga þeirra faglega 

og áhugavert að sjá að þetta starf fer fram á forsendum leikskólans – hér er 

ekki verið að færa grunnskólahefðir inn í leikskólana – heldur er byggt á virkni 

nemenda, leik og sköpun. Þau sjónarmið að verkefnið hafi einnig náð að vekja 

áhuga ófaglærðs starfsfólk eru einkar áhugaverð.  

Margir grunnskólanna hafa eða eru að móta læsisstefnu og fjölmörg áhuga-

verð verkefni eru komin í gang sem áríðandi er að miðla á milli skólanna. 

Mörg önnur eru í undirbúningi. 

Þetta starf lofar allt mjög góðu. Helst má benda á að bæta megi í hvað varðar 

innleiðingu verkefna sem ætlað er að efla lesskilning – til greina hlýtur að koma 

að skoða hvort veita eigi slíkum viðfangsefnum forgang þegar að því kemur að 

úthluta því fjármagni sem veitt verður til verkefnisins. Eins hljóta að koma til 

greina allar aðgerðir sem miða að því að koma betur til móts við þá nemendur 

sem eiga sér annað móðurmál en íslensku og verður að líta þar sérstaklega til 

leikskólanna og byrjendakennslunnar í grunnskólunum. Dæmið sem nefnt var 

úr Hraunvallaskóla um sérstakan stuðning við heimanám tvítyngdra barna í 1. 

bekk, sýnir vel hvers vænta má af markvissum stuðningi. 

Eins og sjá má í yfirlitinu um það helsta sem er á döfinni eru skólarnir margir 

mun skemmra komnir þegar kemur að stærðfræðinni í samanburði við 

lesturinn. Þegar spurt var hvað helst væri á döfinni í þeim efnum varð oft fátt 

um svör. Eins er athyglisvert að þegar spurt var um sóknarfæri voru miklu 

fleiri nefnd í tengslum við lestur og lesskilning, en stærðfræði. Þessi orð í einu 

viðtalinu lýsa líklega vel því sem þarf að gera: ... við þurfum að vinna 

meðvitaðar og markvissar með stærðfræðina ...  

Huga verður vandlega að því hvernig stuðningur við stærðfræðikennsluna 

verður best skipulagður. Eindregið er mælt með því að skólarnir móti sér 

stefnu varðandi stærðfræðina, eins og einmitt var rætt í nokkrum viðtalanna 

og áætlanir eru um þetta í sumum skólanna. Þar má áreiðanlega stilla betur 

saman strengi, t.d. að vinna að betri samfellu í náminu milli aldursstiga og 

milli leik- og grunnskóla.   

Þrjár hugmyndir koma sérstaklega til álita til að efla stærðfræðikennsluna. 

Hin fyrsta er að ráða að Skólaskrifstofunni verkefnisstjóra eða námstjóra í 

stærðfræði. Önnur er að styðja skólana við að koma sér upp fagstjórum í 

stærðfræði. Hin þriðja er að koma upp fagráði eða faghópi í stærðfræði sem 

skipað væri kennurum sem náð hafa góðum árangri í stærðfræðikennslu (þvert 

á skóla). Best er ef unnt er að hrinda þessum hugmyndum öllum í framkvæmd.  

Áríðandi er að styrkja skólana varðandi tölvu- og upplýsingatækni. Ljóst er 

að sú tölvu- og upplýsingatækniþjónusta sem veitt er í Hafnarfirði um þessar 

mundir er um margt mjög vanburðug, ef marka má þau sjónarmið sem rakin 

voru í viðræðum okkar við skólafólkið. Gera verður ráð fyrir því að einhverjir 

skólanna kjósi að byggja verkefni sín á nýrri tækni, t.d. spjaldtölvum, læsis-

hvetjandi forritum eða rafrænu stærðfræðiefni. Fullyrða má að um þessar 

mundir séu nánast að hrannast upp öpp og forrit sem nýta má í lestrar- og 

stærðfræðinámi og rannsóknir sýna að þessi búnaður getur styrkt nám og 

kennslu með ýmsum hætti (Clark og Luckin, 2013; Jóhanna Þorvaldsdóttir, 

2014; Sólveig Jakobsdóttir, Skúlína H. Kjartansdóttir, Helga Ó. S. Þórorms-

dóttir og Ragnheiður L. Pálsdóttir, 2012). Sveitarfélag sem vill vera í fremstu 

röð hlýtur að greiða fyrir því að skólarnir geti nýtt sér þessa tækni. 

Vakin er athygli á því að fleiri kannanir benda til svipaðrar niðurstöðu varðandi 

ófullnægjandi tölvubúnað (Fræðsluþjónusta Hafnarfjarðar, 2014, bls. 13 ). 

Í þessu sambandi skal einnig minnt á að þegar hefur verið lagður metnaðar-

fullur og góður grunnur að stefnumörkun í upplýsingatækni í Hafnarfirði, 

bæði fyrir leikskóla (Anna Vala Arnarsdóttir, Árdís Grétarsdóttir, Eva Dögg 

Gylfadóttir, Hanna Halldóra Leifsdóttir og Sigurborg Kristjánsdóttir, 2014) og 

grunnskóla (Vigfús Hallgrímsson, Helgi Gíslason, Helgi Arnarson, Hrönn 

Bergþórsdóttir og Lars Jóhann Imsland Hilmarsson, 2014). Reyna verður að 

tryggja að úreltur tölvukostur eða ófullnægjandi þjónusta spilli ekki þessum 

áætlunum.   

Athygli vekur hve listinn yfir sóknarfæri er langur og fjölbreyttur (telur um 50 

hugmyndir). Kjörið sýnist að starfsfólk skólanna noti þennan lista í umræðum 

um hvaða verkefni sé vænlegast að setja á oddinn. Hið sama gildir um yfir-

litið um það sem verið hefur á döfinni í lestri og stærðfræði. Yfirlitið getur 

starfsfólk skólanna notað sem kennslufræðilegt „hlaðborð“ sem velja má af 

þær hugmyndir sem áhugaverðastar þykja.  

Augljós sóknarfæri eru tengd þróun kennsluhátta þar sem áhersla er lögð á 

virkni og ábyrgð nemenda. Má þar nefna aðferðir eins og söguaðferðina, 

könnunaraðferðina, könnunarleiki, vinnu við heildstæð, samþætt og skapandi 

verkefni, ýmis útikennsluverkefni og samvinnunám. Enn má nefna upplýsinga-

tæknina. Skýrsluhöfundum var sagt frá mörgum áhugaverðum verkefnum af 

þessu tagi í skólunum, sem vel mætti nýta sem kveikjur eða fyrirmyndir. 

Sérlega má skoða hvort og þá hvernig unnt er að vefja lesskilningsverkefni 

og stærðfræði inn í þessi viðfangsefni. Lýsingum á þessum verkefnum mætti 

safna í sameiginlegan hugmyndabanka. Veruleg tækifæri liggja í aukinni 

miðlun góðra hugmynda milli skólanna – og svo því sé haldið til haga, einnig 

innan skólanna. Þetta áhugaverða starf vekur einnig spurningar um það hvort 

vert sé að staldra við þann möguleika að skólar vinni meira saman. Svo tekið 

sé eitt dæmi af hvoru skólastigi má nefna að nýta reynslu þeirra leikskóla sem 

hafa verið að þróa könnunarleiki með yngstu börnunum í þágu hina skólanna 

eða reynslu Öldutúnsskóla af innleiðingu samvinnunáms.  

Þá verður að staldra við og beina sjónum að tveimur nálgunum sem virðast 

hafa skilað mörgum skólanna umtalsverðum árangri. Önnur er PALS eða K-

PALS. Með einni undantekningu var það álit starfsmanna í þeim skólum sem 

höfðu innleitt þessa aðferð að hún hefði gefið góða raun. Hin nálgunin 

snertir þann árangur sem nokkrir skólanna hafa náð varðandi samstarf við 

foreldra um aukinn lestur. Dæmi voru um ótvíræðan árangur sem vísar til 

þess að á þessum vettvangi séu áhugaverð sóknarfæri.  

Velheppnað samstarf tveggja leikskóla sem frá var sagt hér að framan og 

samstarf þriggja leikskóla um þróunarverkefni sýnir líka vel þann „sprengi-

kraft“ sem fá má út úr samvinnu þvert á skóla. Með hliðsjón af þessu sýnist 

koma vel til greina að leggja eitthvern hluta þróunarfjár til hliðar fyrir 

samstarfsverkefni.   

Ánægja viðmælenda með ráðstefnuna 25. febrúar vísar í þessa sömu átt. Til 

álita hlýtur að koma að Skólaskrifstofan gangist fyrir hliðstæðum viðburði 

þar sem stærðfræðin er sett á oddinn.    

Við mótun þessa þróunarverkefnis er slík miðlun hugmynda milli skóla 

lykilatriði. Í þessu ljósi er eðlilegt að leggja til að það vefsetur (gagnabanki) 

sem rætt hefur verið um að koma á fót í tengslum við þróunarverkefnið 

verði samstarfsverkefni skólanna. Vel má hugsa sér tvær ritstjórnir, aðra 

leikskólatengda og hina tengda grunnskólunum. Aðalritstjóri gæti verið 

starfsmaður Skólaskrifstofu. Minnt er á að í viðræðum okkar við skólafólkið 

kom fram mikill áhugi á að þessari hugmynd yrði hrint í framkvæmd.36  

                                                      

36
 Á þessari slóð er sýnt dæmi um hvernig halda má til haga hugmyndum á slíku vefsetri: 

http://skolastofan.is/throunarverkefni/throunarverkefni-i-hafnarfirdi-2015-2017/laesi-og-
lestrarnam/throunarverkefni-um-laesi-i-thremur-leikskolum-i-hafnarfirdi  

http://skolastofan.is/throunarverkefni/throunarverkefni-i-hafnarfirdi-2015-2017/laesi-og-lestrarnam/throunarverkefni-um-laesi-i-thremur-leikskolum-i-hafnarfirdi
http://skolastofan.is/throunarverkefni/throunarverkefni-i-hafnarfirdi-2015-2017/laesi-og-lestrarnam/throunarverkefni-um-laesi-i-thremur-leikskolum-i-hafnarfirdi

Með hliðsjón af því sem hér hefur verið reifað virðist ekkert vera því til 

fyrirstöðu að ráðast í verkefni af því tagi sem hér var í athugun. Viðhorf til 

þess eru jákvæð – og skilyrði virðast í raun sérstaklega góð.  

Eindregið er mælt með því að halda þeirri hugmynd til streitu að stýra því 

ekki hvað starfsfólk skólanna tekst á hendur heldur leyfa því að ráða því, 

með því skilyrði að það leggi með formlegum hætti mat á hvernig til tekst 

og sé reiðubúið að deila reynslu sinni. Alkunna er að um flestar aðgerðir í 

skólamálum gildir að með engu móti er hægt að reiða sig á að það sem 

gengur vel á einum stað gangi einnig vel á öðrum (Berliner og  Glass, 2015). 

Þess vegna skipta jákvæð viðhorf til skólaþróunarverkefna meginmáli og að 

starfsfólkið sé að ráðast í verkefni sem það hefur sjálft trú á.  

Sem fyrst þarf að taka ákvörðun um það fjármagn sem verður til ráðstöfunar 

og setja á fót stýrihóp fyrir verkefnið. Vel sýnist koma til greina að fela stýrihópi 

um læsisverkefnið að halda utan um þetta verkefni. Fyrstu verkefni stýrihópsins 

yrðu að ganga frá matsreglum vegna úthlutunarinnar og að auglýsa styrkina. 

Æskilegt er að það geti orðið áður en grunnskólum lýkur nú í vor. Jafnframt 

gæti hópurinn hafið undirbúning hugmyndaþings eða menntabúða um 

stærðfræðinám sem mælt er með að haldið verði á vormisseri 2016. Eins yrði 

það verkefni stýrihópsins að hafa hönd í bagga um  ráðningu ritstjóra vefseturs 

verkefnisins, sem eindregið er lagt til að komið verði á fót, og skipa 

ritstjórnirnar. Þá þarf að huga sérstaklega að fyrirkomulagi stuðnings við 

skólana (námskeið, ráðgjöf, námsstjórn, annar stuðningur).  

Hér að ofan var drepið á mikilvægi jákvæðra viðhorfa í tengslum við 

innleiðingu þróunarverkefna og að þau geti skipt sköpum um framvindu 

þeirra og árangur. Í því ljósi er áhugavert að heyra viðhorf starfsmanns í 

einum leikskólanna þegar hann lýsir viðhorfum til þróunarverkefnis sem hófst 

sl. haust:  

Það sem kom mér langmest á óvart þegar við byrjuðum þessa 

vinnu núna í haust – við erum með gamlan skóla – mikið af fólki 

sem hefur verið hér lengi – þetta er algerlega nýtt – við höfum 

aldrei gert neitt þessu líkt ... ég á eiginlega ekki orð að lýsa 

ánægju minni með allt starfsfólkið ... áhuginn ... viljinn – bara u-

beygja á punktinum ... ég veit ekki hvað gerðist – þetta er 

ótrúlegt! 

Í þessu ljósi var skýrslunni valið heitið! 

Samantekt 

 Góð skilyrði eru í leik- og grunnskólum bæjarins til að ráðast í verkefni sem 

beinist að því að efla nám í lestri og stærðfræði.  

 Læsisverkefnið, sem í var ráðist á því skólaári sem nú er að líða, hefur 

fengið mjög góðar undirtektir og mörg áhugaverð verkefni komin af stað, 

auk þess sem eldri verkefni hafa fengið meðbyr.  

 Mikil gróska er í skólunum varðandi lestur en skoða þarf hvernig hægt er að 

styrkja viðfangsefni sem beinast að því að efla orðaforða og flókinn 

lesskilning.  

 Koma þarf sérstaklega til móts við þá nemendur sem eiga sér annað 

móðurmál en íslensku. 

 Í samanburði við lestur, stendur stærðfræðin veikar í flestum skólunum. 

Mælt með því að skólarnir móti sér stefnu varðandi stærðfræði þar sem 

sérstaklega verði hugað að betri samfellu í náminu milli aldursstiga og milli 

leik- og grunnskóla.   

 Mælt er með því að ráðinn verði verkefnisstjóri eða námstjóri í stærðfræði 

að Skólaskrifstofunni meðan á verkefninu stendur og að skólarnir fái 

stuðning til að ráða fagstjóra í stærðfræði. 

 Stofnað verði fagráð eða faghópur í stærðfræði þvert á skóla sem skipaður 

verði kennurum sem náð hafa góðum árangri.  

 Áríðandi er að styrkja skólana varðandi tölvu- og upplýsingatækni.  

 Í nokkrum skólanna hefur verið áhersla á kennsluhætti sem reyna á virkni 

nemenda, sköpun og hugsun. Eftirsóknarvert er að þróa þessar aðferðir 

með það fyrir augum að tengja þær betur lesskilningi og stærðfræði. 

 Áhugaverð samstarfsverkefni í nokkrum skólanna sýna vel þýðingu þess að 

miðla hugmyndum milli þeirra. Til greina kemur að verkefni þvert á skóla 

fái einhvern forgang þegar að því kemur að veita styrki. 

 Komið verði á fót á netinu sameiginlegum hugmyndabanka um leiðir til að 

efla lestur, lesskilning og stærðfræði (vefsetur). 

 Mörg sóknarfæri liggja í nánara samstarfi við foreldra um aukinn lestur.  

 Mælt er með því að á vormánuðum 2016 verði efnt til þings, ráðstefnu eða 

menntabúða þar sem stærðfræði verður sett á oddinn.    

 Sem fyrst þarf að taka ákvörðun um það fjármagn sem verður til 

ráðstöfunar og setja á fót stýrihóp fyrir verkefnið. Vel sýnist koma til greina 

að fela stýrihópi um læsisverkefnið að halda utan um þetta nýja verkefni.  

Fylgiskjal 2 

 

Minnisblað Önnu Sigurðardóttur bókasafnsfræðings í Hraunvallaskóla, 

tekið saman fyrir skýrsluhöfunda í maí 2015 

Uppákomur 

Reyni að nota alla „hátíðisdaga“ sem tengjast bókasöfnum til að vera með 

einhvers konar uppákomur.  Bókasafnsdagurinn, Norræna bókasafnavikan, 

Dagur bókarinnar, Dagur barnabókarinnar o.fl.   

Aðrir dagar eins og sjóræningjadagur finnast mér bara skemmtileg viðbót 

fyrst hann er til og auðvelt að fá krakkana til að tengja við hann. 

Athuga að uppákomur eru ekki endilega eins á milli ára. Reyni að nýta alltaf 

þessa daga með einhvers konar uppákomum.  Þó lenda þessir dagar stundum 

á fríum eins og í ár var dagur barnabókarinnar í páskafríinu.  

Tilgangur -  að vekja áhuga á bókasafninu (að nemendur vilji koma og finnist 

gott að vera) og lestri (getraunir alltaf tengdar bókum eða sögupersónum).   

Rithöfundaheimsóknir  - reyni að fá rithöfunda í desember til að kynda undir 

áhuga á lestri. 

Meistaralestur, spurningakeppni, risaeðlulestur  (Er að prófa mig áfram með 

lestrarhvetjandi verkefni og er að reyna að hafa þau frá 2.–7. bekk,  hef ekki 

endilega ákveðið hvort þau verða alveg eins og næsta ári)  

Einnig hef ég boðið kennurum að koma með hópa í „hraðstefnumót bóka,  

eða bókakynningar eða eitthvað tilfallandi sem mér dettur í hug til að benda á 

skemmtilegar bækur“ 

Fyrsti – fjórði bekkur kemur á safnið öðru hverju og fær fræðslu sem tengist 

því að læra á safnið og safnkostinn, aðeins á leitir.is og ögn um netleitir.  Hef 

síðan bent á að öllum er frjálst að athuga með tíma á safninu fyrir tilfallandi 

verkefni. 

Eftirfarandi uppákomur voru veturinn 2014–2015 – veit þó ekki enn hvort 

þær verða allar inni næsta vetur eða einhverjar aðrar. 

September  

Bókasafnsdagur og Dagur læsis.                                                                                                                                                        

(ýmsar getraunir tengdar bókum, lestrarsprettur fyrir Sjóræningjadag byrjar, 

uppáhalds sögupersóna  var valin á þessu ári). 

Sjóræningjadagur (lestrarspretti lýkur,  myndataka, ýmis sjóræningjaverkefni). 

Bókaverðlaun barnanna ( kosning búið að breyta yfir á vorönn, var tvisvar í 

ár). 

Október 

Bangsadagur (bangsaland, ýmis bangsaverkefni). Mest fyrir 1. og 2. bekk en 

allir mega vera með í bangsalandinu.  

Nóvember 

Norræna bókasafnavikan (tröllaþema, lesin saga, tröllafjall). Alltaf 

mismunandi þema á hverju ári og því unnin mismunandi verkefni. 

Desember 

Rithöfundar í heimsókn (í ár komu Þorgrímur Þráinsson, Iðunn Steinsdóttir, 

Brynja Sif Skúladóttir, Eva Þengilsdóttir og Inga Björg Stefánsdóttir). 

Kynning á nýjum barnabókum (fyrir 1.–10. bekk, í fyrsta skipti voru allir 

árgangar með). Auk þess var Þórir (aðstoðarmaður á safninu og áhugamaður 

um kvikmyndir) með kvikmyndadag. 

Janúar 

Skákvika (peðskák og fjöltefli). 

Uppgefnar bækur fyrir spurningakeppni (var tilraunaverkefni í ár,  mjög 

skemmtilegt en þarf aðeins að hugsa það betur). 

Febrúar 

Lestrarátök byrja í 3. og 4. bekk (meistaralestur). 

Lestrarganga 2. bekkur (í samvinnu með byrjendalæsisvinnu).  

Mars 

Lestrarátök áfram. 

Apríl 

Ljóðatré (var að prófa þetta í fyrsta skipti,  nemendur mjög duglegir að setja 

ljóð á tréð, þarf að skoða hvernig ég vinn með þetta aftur). 

Spurningakeppni miðdeildar.  

Dagur barnabókarinnar/dagur bókarinnar (Kidda Klaufa getraun á þessu ári). 

Maí 

Lestrarátök áfram. 

